
M241: Priester Wernher: Driu liet von der maget Diplomatischer Lesetext

M241: Priester Wernher: Driu liet von der maget

0,261 Uz dem ſelben chunne.
0,262 was ein kint erſprungen.
0,263 ein man in diſe werlte geborn.
0,264 got ſêlbe het im erchorn.
0,265 ſin gedmche. v̄ ſinen ſin.
0,266 geheizen was er ioachim.
0,267 v̄ was der beſten eine.
0,268 dᵉn div ſunne ie uberſchêin.
0,269 ſin einvalte was ſo groz.
0,270 daz er ſin uonreh⸗te gnoz.
0,271 uor got und vor den livten.
0,272 ioachim chivt zedivte.
0,273 preparatio dn̄i.
0,274 ſo wáne ich da geſcriben ſi.
0,275 daz kivt unſers herren gare⸗wnge.
0,276 ein liehtvaz dem ſunne.
0,277 ſcholt oͮh werdᵉn bereit.
0,278 vz ſiner heilikeit.
0,279 wand er der magede vater wart.
0,280 dı ͮ den engelen was ſo zart.
0,281 daz ſie bi den bluͦmen.
0,282 wolte beliben vndᵉ ruͦwen.
0,283 untze ſie muter wrdᵉ.
0,284 der gotlichen bûrde.
0,285 vnd oͮh mit eren mæhte ſin.
0,286 des himelriches tûrlin.
0,287 daz den ubeln muͦz geſpart weſen.
0,288 den offen. die da ſculen gene⸗ſen.
0,289 an der ſele uon rêinem muͦt.
0,290 die vindᵉnt ſi gnadich vnde gut.
0,291 Ioachim der gotes man.
0,292 eren gnuch er gewan.
0,293 in ſiner chintheit.
0,294 leid er doh arbeit.
0,295 diewile er inivgent was.
0,296 gerner ſanch vnd las.
0,297 uon ſinem ſchepfæ̂re.
0,298 dı ͮ ſtarchen alten mære.

0,299 er uͦbet ſich harte in der é.
0,300 mit uaſ⸗ten tet er im wê.
0,301 ſin menniſlichen brode.
0,302 die dᵉwanger alſo ſchone.
0,303 ineiner guten wíſe.
0,304 er teilet oͮh ſin ſpiſe.
0,305 und alle ſin richeit endrı.ͮ
0,306 zehimele blikter under dı.ͮ
0,307 ein teil gab er den armen.
0,308 die liez er ſih erbarmē.
0,309 bediv witewen v̄ weiſen.
0,310 dazandᵉr zegoteshuſen.
0,311 den ze rate v̄ ze minne.
0,312 die got dienten dar inne.
0,313 zedem almuſen was ime ger.
0,314 daz drittèil behielt er.
0,315 zeſin ſelbeſ tiſche.
0,316 vnt ſinem hiwiſche.
0,317 daz ſi der uon ſpise habeten.
0,318 diewile daz ſi lebeten.
0,319 die ſpende treib er elliu iare.
0,320 ſwaz er geredet daz was ware.
0,321 erne wolte niht liegen.
0,322 neheinen ſinen genoz betriegen.
0,323 ſin ſele luterot er damite.
0,324 uon ſo heiliclichem ſite.
0,325 gab im got ſinen ſegen.
0,326 himeltov und regen.
0,327 daz ez michel ge⸗nuht gewan.
0,328 ſwaz er buwen began.
0,329 an ſwiv ſich der herre uerlîe.
0,330 mit heilez fur ſih gîe.
0,331 v̄ ergab im ſælicliche.
0,332 er was alſo vihe riche.
0,333 daz er chume vant die weide.
0,334 andem velde v̄ an der heide.
0,335 dem chorter alſo grozen.
0,336 zu ime en maht ſih niemen genozeN.
0,337 Als er zweinzic iar alte wart.
0,338 unt im chume erſpranch dᵉr bart.
0,339 erne wolte ſih niht uerboſen.
0,340 mit deheiner getloſe.
0,341 er nam ein kīt ze ſiner ê.
0,342 iane wane ich ſit noh é.
0,343 chivſker brût ie wart geborn.
0,344 die gemahelen het er im erchorn.
0,345 uz dauidis geſlæhte.
0,346 daz er da mit mæhte.

0,347 behalten ſele vndᵉ lip.
0,348 alſo ſchóne was daz wip.
0,349 daz ir alle die ſi anſahen.
0,350 der eren vnt der ſælden iahen.
0,351 v̄ ſie oͮvh minnendᵉ waren.
0,352 uon ir tugentlichen gebæren.
0,353 ir liebe cherten ſie zu ir.
0,354 ane wentliche gire.
0,355 ſi hete reinez leben.
0,356 v̄ begundᵉ groz almuſen geben.
0,357 vnd ir opfer vil gereite
0,358 in ir ivgent ioh dᵉr chintheite.
0,359 mit vil froͮderichen mut.
0,360 als der got meinet gerne tvt.
0,361 ſi chundᵉ. níht geraſten.
0,362 von wachen undᵉ uon vaſten.
0,363 wan dᵉs pfleget ſie ane maze
0,364 ir guten umbe ſæzen.
0,365 die lobeten den got.
0,366 der himel vnt erde gebot.
0,367 vnd die mergriezen zelt
0,368 daz er im die het erwelet.
0,369 zeſine ſelbez eren
0,370 vnt baten an ir gemeren.
0,371 ſin lop zvͦ bezzerunge
0,372 dᵉn alten v̄ den íungen.
0,373 daz ſie bildes da bequæmen.
0,374 v̄ die ſuzen lere nam̄
0,375 uon uil maniger guͦtt.aete.
0,376 die ſie gefrumꝫ hæte.
0,377 wol froͮet ſih do ioachim.
0,378 vnd ſin lıbͤiv froͮe mit im.
0,379 wan ſie lebeten wnnechliche [en]ſamte.
0,380 anna was ſie zerehte genante.
0,381 an[na] daz chivt gracia.
0,382 michel gnade div was da
0,383 wand uon in der wcher bequam.
0,384 dᵉr froͮen euen ſchuldᵉ benam.
0,385 vnd ſie die maget ſcolten gebern.
0,386 die got ſelbe nien mag entŵern.
0,387 deheiner bete die ſie an in getv̇t.
0,388 nu dingen ir gnaden daz iſt uns gvͦt.
0,389 Der froͮen annam gebar.
0,390 dᵉr furſte hiez ýſachar.
0,391 ſie was ſiN liebiv tohter.
0,392 wol uon herzen loben mohter.
0,393 die gotes ordinunge
0,394 daz er ein ſolih kint hete gewnne.

0,395 iedoh waren ez chlagelichı ͮ dinch.
0,396 daz div frôwe vnt der iungelinch.
0,397 zeweinzich iâr enſamet waren.
0,398 daz ſi kindes niht gebaren.
0,399 daz tet in inneclichen we.
0,400 wan ſie hete uerfluchet dı ͮ e.
0,401 di vn geſegent alſo erſturben.
0,402 daz ſi er⸗ben niht erwrben.
0,403 Eines tageſ do ſie cha⸗men.
0,404 vnd daz gotes wort uernam̄.
0,405 indem templo dn̄i.
0,406 ioachim der ſtunt da bi.
0,407 da ſih die ewarten.
0,408 zudem opher garten.
0,409 un̄ nah ir gewonhêite.
0,410 heten die ſchaf dar fur gereite.
0,411 lember vnd dı ͮ roten rinder.
0,412 ioachim der ſtûnt dar under.
0,413 ſam dı ͮ einvalte tube.
0,414 daz er da ſín uerſume.
0,415 eruolte vnd oͮh ſiniv leit.
0,416 got in dem herzen chleite.
0,417 er hete opfers gnuch·
0,418 daz im ſin hiwiſh dar truch.
0,419 daz wolt er da uerbrennen.
0,420 dᵉn roͮch zehimele ſenden.
0,421 fur dı ͮ gotis oͮgen.
0,422 grozen habeter gloͮben.
0,423 do waſ íe nit als oͮh nv.
0,424 ein ſcriba der trat dar zu.
0,425 ruben der ewarte.
0,426 den herren rafſter harte·
0,427 und beſtunt in alſo ſere.
0,428 er ſprah “dv en ſcolt níen me⸗re.
0,429 zu unſerem opfer gan.
0,430 wir haben unſ alle wol enſtan.
0,431 got hat dih ſo uerfluchet.
0,432 daz er nien geruchet.
0,433 deheines ŵchers uon dir.
0,434 din din fræuel miſſeuellꝫ mir.
0,435 du muſt dich ſvn⸗dern hinnen.
0,436 wir newellen niht gewinnen.
0,437 ſuſgetanen geſellen.
0,438 wir megen oͮh dih zedᵉn beſten niht gecelleN.”
0,439 Uon ſolhen itewizen.
0,440 mit ſinen handen wizen.
0,441 ſwanger alſo toͮgen.
0,442 die zaher uon dᵉ[n] oͮgen.

0,443 ez duht in michel ſchande.
0,444 vnt iedoh waſ im niht ſo ande.
0,445 daz er daz ſelbe ſchelten.
0,446 mit ubele wolte gelten.
0,447 erne wolt oͮh niht mere.
0,448 wider inſín hus cheren.
0,449 vndᵉ wolt ſih vor leidᵉ.
0,450 uon ſinen wibe ſcheiden.
0,451 uon ſiner wnneklichen chonen.
0,452 in einer ŵſte gedaht er wonen.
0,453 hin dan uon dᵉn livten uerre.
0,454 dar hiez oͮh im dᵉr herre.
0,455 allez ſin chorter triben.
0,456 alſ er da gert beliben.
0,457 des vihewchers wolt er da leben.
0,458 zehenten v̄ almuſen geben.
0,459 michels baz denne é.
0,460 uil veſte weſen an ſiner e.
0,461 got ſinē chumber da chunden.
0,462 v̄ ſin angeſt zallen ſtuͦn⸗den.
0,463 chlagen oͮh menniſkliche brode.
0,464 in der wilden einode.
0,465 daz du werlt anders niht eniſt.
0,466 wan ſtuppe vn̄ miſt.
0,467 unt ein ſchate dᵉr gar uerſwindet.
0,468 ſo ſih dı ͮ ſele enbindet.
0,469 uon menneſklicher zarge.
0,470 ſo zergat oͮh elliv froͮdᵉ mit arge.
0,471 v̄ elliv werltliebe da gelit.
0,472 ſo daz leben den lip begit.
0,473 Als froͮe anna daz ervant.
0,474 daz ioachī dᵉr ir man genant.
0,475 ſo ſere was geleidigot.
0,476 do ware ir lieber der tot.
0,477 daz uil wnnecliche wip.
0,478 harte cholte ſie den lip.
0,479 daz er ir hete entwi⸗chen.
0,480 des was ir chlage michel·
0,481 vnt ſo uerre hin was geuarn.
0,482 ſie entruwot niht bewarn.
0,483 ir hiwiſh da heíme.
0,484 darumbe ſaz ſi mit leide·
0,485 v̄ weinet herzecliche.
0,486 daz ſie got ſo chumberriche.
0,487 hete geſcaffen vnde geſat.
0,488 an der unſæligen ſtat.
0,489 daz ſie bi ſo reinem man.
0,490 nie herzeliep mit kinde gewan.

0,491 vnt dazu bi im lebentigen.
0,492 daz ſi witewe ſolt geligen.
0,493 daz waren ſorgen ungefûge.
0,494 die nehein lip ſamfte truge.
0,495 do muſe erbleichen danne.
0,496 div ſchone v̄ div gute froͮe anne.
0,497 ir liehtı ͮ varwe uerdarp.
0,498 al ir froͮde erſtarp.
0,499 ir hendᵉ hub ſie hinz im genôte.
0,500 der uns daz leben gebot.
0,501 ſi ſprah vil chlageliche.
0,502 “owi got dᵉr gnadige v̄ dᵉr riche.
0,503 du ruche mih arme bedenchen.
0,504 iane mag ich niht gewenchen.
0,505 ihen muze liden ſwaz du wil·
0,506 ia han ich angeſte vil.
0,507 wâ mæht ich reſte vindᵉn.
0,508 do du mir an den kindᵉn.
0,509 verzige liebis beſchoͮde
0,510 daz du mir do die einen froͮde.
0,511 die ih hete benomen haſt.
0,512 din gnade herre ſuaz dubegaſt.
0,513 rehte v̄ gnade ſint bedı ͮ din.
0,514 daz laze an mir werden ſchin.
0,515 ſwaz du wil daz muz ergen.
0,516 die toten heizeſt dv ufſtén.
0,517 di armen macheſtu riche.
0,518 inſelben ungeliche.
0,519 die richen hoheſtv ze ualle.
0,520 des muzen ſie dir alle.
0,521 uon rehte der meiſterſcefte iehen.
0,522 ſwar din oͮge ruͦchet hin geſehen.
0,523 da iſt ſa der ſælden me.
0,524 denne griezes in dem ſe.
0,525 mére dᵉr gûte v̄ der bærme din.
0,526 denne zwîer zewaldᵉ mege ſin.
0,527 gezalt hastu al die ſterne.
0,528 ſi mugen dir dienen gerne.
0,529 die du wil be⸗ruchen.
0,530 nu ledige mih uon dem fluͦche.
0,531 der mich hat erderrꝫ
0,532 v̄ míne wambe beſperret.
0,533 die ſcholt dv herre entſliezen.
0,534 daz ich diner milte genieze.”
0,535 Anna begunde venigen.
0,536 mit zaheren alſo manigen.
0,537 daz ſi got erhorte.
0,538 v̄ ir angeſt ze ſtorte.

0,539 do ſie nider genicte.
0,540 unde wider uf geblicte.
0,541 in einem boͮgarten.
0,542 ſie began umbe warten.
0,543 unde ſah an einem aſte.
0,544 die ſperchen ſchrien uaſte.
0,545 ſi gahten ze einem neſte.
0,546 uf eines boͮmes ueſte.
0,547 dı ͮ froͮe nam dᵉs goͮme.
0,548 uf einem lorboͮme.
0,549 wie vroliche ſi flugen.
0,550 da ſie ir ivngide zugen.
0,551 vnde brahten in ir ſpise.
0,552 do ſprah ſi alſo liſe.
0,553 “owî owî got herre.
0,554 bediv nahen unde uerre.
0,555 iſt din troſt geleitet.
0,556 din gnade uz gebreitet.
0,557 fur allerſlahte chundir.
0,558 du ſtifteſt groziu uvndir.
0,559 durhdaz du in allen obeliſt.
0,560 diner creature du giſt.
0,561 miſli⸗che gnade undᵉ wnne.
0,562 uon regen ioh von ſun⸗ne.
0,563 macheſtv die erde berhaft.
0,564 dᵉn uogellinen giſtu die chraft.
0,565 daz ſie ir kint mêinent.
0,566 ſwie ſie in den luften ſwêiment.
0,567 du gebivteſt dᵉm wilde.
0,568 daz ez nah muterlichem bilde.
0,569 allez ſinı ͮ kint ziehen chan·
0,570 v̄ hat oͮh ſin froͮde daran.
0,571 uon dir dieviſche namen.
0,572 bediv wchir vn̄ ſamen·
0,573 die indem wazzer fliezent.
0,574 diner gv̂te ſi genîezent.
0,575 allez daz ter îe v̄ ie wart.
0,576 hat dinen ſegen wol bewart.
0,577 daz ez ſih ie iteniwet.
0,578 ſwaz chreſꝫ oder flivget.
0,579 uf dᵉr erde vn̄ indem wage.
0,580 nu ſage ich dir gnade.
0,581 daz daz du mich alterſeine.
0,582 ſo uerre haſt geſcʰeiden.
0,583 uon allem dem dinge.
0,584 daz uz dem urſpringe.
0,585 dines gewaltes iſt bechomen.
0,586 dar uz haſtu mich genomen.

0,587 geſundert ioh geſcheiden.
0,588 des muͦz ih min ſûnde weineN.”
0,589 bedaz ſie die rede uolſprah.
0,590 einen engel ſi geſah
0,591 uor ir antlutze ſten.
0,592 dı ͮ uorhte begundᵉ ſie durhgen.
0,593 ſie wider ſaz irz harte.
0,594 do ſie in began anwarten.
0,595 ir ſin fûr enwedele.
0,596 ſam uor dem winde dı ͮ uedere.
0,597 v̄ oͮh daz lovb gerne tut.
0,598 der engil ſwang ir dᵉn muͦt.
0,599 uz den ſorgen alſo ſwæren.
0,600 mit ſemftlichen gebæren.
0,601 er gruzte die froͮen ſchone.
0,602 mit der botſcaft frone
0,603 mit minnelichen worten.
0,604 “du ſolt mich niht erfurhten.
0,605 in des gwalte div werlte ſtat.
0,606 vnd ellı ͮ dinch geſcaffen hat.
0,607 im zedîeneſt unt zelobe.
0,608 wād er richſent dar óbe.
0,609 der wil indinen ſachen.
0,610 gnadechliche wachen.
0,611 uber din reinez ge⸗bet.
0,612 als er kunich iê tet.
0,613 uber alle die ir gemuͦte.
0,614 kerent anſíne gute.
0,615 Do din karle ioachim.
0,616 alſ ih dir chundent bin.
0,617 von dir nv ze iv̂ngeſte ſchîet.
0,618 dı ͮ gotes gnade ivh berîet.
0,619 daz du ſwanger wrde.
0,620 einer chunklicher burde.
0,621 du treiſt bi dinen bruſten.
0,622 des dih wol mak geluſten.
0,623 eine tohter here.
0,624 ia ne wirt oͮh niemer mere.
0,625 dehein ir glich geborn.
0,626 wan ſie iſt ze froͮen erchorn.
0,627 uber allez himiliſke hér.
0,628 uon ir ſol chomen der.
0,629 dᵉr aller werlte vater iſt.
0,630 daz iſt der heilige chriſt.
0,631 din tohter iſt dᵉr engeln froͮde.
0,632 wan ſie in gotes beſchoͮde
0,633 gewihet iſt v̄ geſegent.
0,634 daz uon ir gnadᵉ begegent.

0,635 allem menniſklichem chunne:
0,636 ſi wir[t] der werlte wnne.”
0,637 Do diu botſchaft was ergangen.
0,638 den ſie hete beuangen
0,639 lipliche [mit] ir o[ ͮ]gen
0,640 der huͦb ſih wider zeden toͮgen.
0,641 da div engiliſkiv kint·
0,642 ingotes ordenunge ſint.
0,643 do begundᵉ froͮe anne.
0,644 got ſtarche loben danne.
0,645 ſi ſagete im gnadᵉ groz·
0,646 daz ſie alſovil gnoz.
0,647 der ſinen gute wider in.
0,648 ſie er hub ir herze v̄ ſin.
0,649 im ze danchen mit flíze.
0,650 wan er ſie uon dem itewîze.
0,651 mit ſogetanem troſte.
0,652 gnadecliche erloſte.
0,653 ſie wart uil herzeclichen fro.
0,654 ir uenige ſuhte ſie auer do.
0,655 darnah giench ſie raſten.
0,656 ia hete ſie daz uaſten.
0,657 ein teil geſwendet.
0,658 doh hete ſie ir arbe⸗it wol gewendet.
0,659 In ir bette ſie gelach.
0,660 ein naht vnd einē tach.
0,661 daz ſie enáz noh entranch·
0,662 ſi hete reinen gedanch·
0,663 ia waſ ir ander ſelben zit.
0,664 als einē man dᵉr da gelit.
0,665 begrifen mit ſwarem troͮme.
0,666 ſlafend under einem boͮme.
0,667 dem chom̄ wære ze ſúne.
0,668 daz er entrunne chûme·
0,669 uor dᵉn ſinen uianden.
0,670 vnde darnah erchande.
0,671 ſwenner uon dem ſlafe erwachot.
0,672 daz garliche alle ſin not.
0,673 uon im wære uerſŵnden.
0,674 alſo was ſie an dᵉn ſtunden.
0,675 bechuket uon ir leidᵉ.
0,676 bedı ͮ wn̂ne vnd wêide.
0,677 unt vil ſtatigen ſegen.
0,678 hete ir dᵉr engil gegeben.
0,679 do rufte ſie einer magedᵉ.
0,680 div was uil ungeſagede.
0,681 ſie muͦſe ir haren ofte.
0,682 mere dennez getohte.

0,683 iedoh uber lanch gie ſi dar.
0,684 do ſprah dı ͮ tohter ýſachar.
0,685 anna dı ͮ uil reine.
0,686 “ſage mir waz daz meine.
0,687 wanne chumꝫ dir der geiſt.
0,688 ſo du mín angeſte wol weiſt.
0,689 daz du ſo ſtille dageſt.
0,690 v̄ mir antwrte uerſageſt.
0,691 du wæreſt mih billicher bi.
0,692 v̄ ſæheſt wie min dinch ſtendᵉ ſi.
0,693 ob ich den lip wolte laben
0,694 daz ich daz uon dir mæhte haben.”
0,695 Div maget begunde murmeln.
0,696 ungezonlichen zurnen.
0,697 ſi Sprah “waz mag ich dir eine getun.
0,698 dune haſt die tohter noh dᵉn ſun.
0,699 din man der hat dich uerlan.
0,700 nu wil oͮh ich min ſtraze gan.
0,701 andᵉrhalben min dinch wendᵉn.
0,702 ich kan ez wol uerenden.
0,703 waz tuſtu zeliebe mir.
0,704 ſwaz ih ie gedienot dir.
0,705 des en han ich dancʰ noh lône.”
0,706 die froͮe uertrugez ſchone.
0,707 v̄ beweinꝫ doh die itewîze.
0,708 un̄ ſwie ez wære andᵉm imbize.
0,709 ſie half dem libe alſo ſeîne.
0,710 ir froͮde wart gemiſkꝫ mit leidᵉ.
0,711 Der engel fur hin umbe.
0,712 uon gotes ordenunge.
0,713 da er weſſe ioachim.
0,714 inder ŵſte gieng er zu im.
0,715 uf dem brêiten gevilde·
0,716 in eines knappen bilde.
0,717 v̄ gruzte in alſo liſe.
0,718 er ſprah “herre uil wiſe.
0,719 waz liſtu hie ſuſt eine.
0,720 wie haſtu dih geſcheiden.
0,721 uon diner loblichen chonen.
0,722 wîe iſt dı ͮ un⸗minne chomen.
0,723 weſ enuerſtv niht widere.
0,724 dı ͮ froͮe iſt ſo biderbe.
0,725 daz du ſie wol troſten muͦſt.
0,726 vn̄ oͮh wendeklichen tuſt.
0,727 daz du ſie læſt ſo lange friſt.
0,728 du uindeſt da daz dir liep iſt.
0,729 nv uar heim zu den dinen.
0,730 la din gewizzen ſchinen.

0,731 uar uz diſem ſteingeuelle.
0,732 ſih waz dine chone welle.
0,733 heue dih uz diser chluſe.
0,734 dv muͦſt heim zu dinem hûſe.”
0,735 Do ſprah der herre ioachim.
0,736 “wand ihc ein ſundare bin.
0,737 uon ſchulden not ih lide.
0,738 ich was bi minem wibe.
0,739 zweinzich iáruolle.
0,740 daz des got nien wolde.
0,741 daz ich dehein herzewnne.
0,742 noh liep mit kinde gewn̂ne.
0,743 waz ſcolt ih denne da ſuchen.
0,744 iane wellent des niht geruchen.
0,745 div irdiſkiv livte.
0,746 daz ich mit miner brûte.
0,747 zu ir opfer geturre gan.
0,748 dar umbe muz ich hie beſtan.
0,749 un̄ ſus armeklichen leben.
0,750 undᵉ wil doh almuſen geben.
0,751 iemer minem ſchepfære.
0,752 dᵉr mih im zekamerare.
0,753 geſetzet hat dar ube⸗re.
0,754 wærez mit miner ubele.
0,755 ioh mit ſundᵉn niht undᵉruangen.
0,756 ez ware mir lihte baz ergangeN.”
0,757 Des antwrte im der engel·
0,758 “din leben iſt ane wandel.
0,759 ich bin dᵉs himeleˢ bot frone
0,760 got hat dir geben zelone.
0,761 ein tohter bi dinem wibe.
0,762 div chom uon dinem libe.
0,763 do dv ivngeſte ſchíede uon ir.
0,764 uil mandunge ſage ich dir.
0,765 din tohter dı ͮ wirt ſo lobeſâme.
0,766 daz aller menniſken nâme.
0,767 ioh ellı ͮ himiliſkı ͮ ſchare.
0,768 div muz chnieuallen dare.
0,769 da dı ͮ roſe ane dorn.
0,770 ioh dı ͮ kungín here wirt geborn.
0,771 nu uar indin geſæze.
0,772 wan ſwer dir herre mæzze.
0,773 diſen irdiſken gibel.
0,774 hohe ûf unz an den himel
0,775 mit rotguldinen ſpelten.
0,776 der enmæht dir daz kīt niht uergelten.”
0,777 Als ioachim andem worte.
0,778 den richen tᵒſt erhorte.

0,779 fur den engel viel er bereite.
0,780 daz er got undᵉ im gnade ſæite.
0,781 er ſprah “herre nu gewêr mich.
0,782 einer bete dᵉr ih dinge andih.
0,783 ob ich daz heil zedir han funden.
0,784 ſo nu uergiz der minen ſunden.
0,785 nu ich zeden eren ſie erwelt.
0,786 uar ſam mir in mín gezelt.
0,787 vnd enbizzen wir dar inne.
0,788 inder gotes minne.
0,789 daz mih din ſegen geſterche.
0,790 zereiniklichem werche.”
0,791 der engel im antwrte.
0,792 “got ſelbe mit ſinem worte
0,793 der geruche dich geſegenen.
0,794 daz dir allez daz begegen.
0,795 daz dir liep muge ſin.
0,796 dune biſt niht der ſchalk min.
0,797 dv biſt min huſgnozze.
0,798 einē herren haben wir grozzen.
0,799 der dich alles deſ gewert.
0,800 des din diemût an in gert.
0,801 er newil din niht uergezzen.
0,802 min trinchen unt min ezzen.
0,803 daz enmahtu niht beſcoͮen.
0,804 min fleiſklichen oͮgen.
0,805 daz iſt daz ewíge lieht.
0,806 dune darft mih andingen nıhͤt.
0,807 daz ich die dine ſpiſe.
0,808 zu minem munde wîſe.
0,809 nu brinch dᵉr gotes chrefte.
0,810 ſwaz du zewirtſchefte.
0,811 mir hivte woldeſt bieten.
0,812 ſo maht du dih gnaden nieten.
0,813 uon di⸗nes ſchepfæres gewalte.
0,814 der din guͦte hat gezalte.
0,815 und allez din almuſen.
0,816 treit inſinē bu⸗ſem.
0,817 daz du íe begienge.
0,818 ſít du ſin gevîenge.
0,819 daz du im chundeſt gedienen.
0,820 er wil oͮh dich erchennen v̄ liebeN.”
0,821 Der herre ilent gie.
0,822 ein læmbel er geuîe.
0,823 ein lamb ungemeiligot.
0,824 als im dᵉr engil gebot
0,825 er ſprah “ich engetorſtez niht getuN·
0,826 wandaz du mir rateſt darzu.

0,827 v̄ mih ſín haſt geſchundꝫ
0,828 ſwaz ich nu han geſundꝫ
0,829 da hilf mir uon durh din gute.
0,830 daz ich mit reinem gemuͦte.
0,831 uor dir daz opfer bringe.
0,832 ia han ih des gedinge.
0,833 daz ich geniezen muͦze.
0,834 daz ich dinen fuͦzzen.
0,835 alſo nahen biſten.
0,836 untze die oblei ergeN.”
0,837 Do ſprah dᵉr engel guͦt.
0,838 “enwêſſe ih niht in minem mvͦt.
0,839 daz din opfer liep wære.
0,840 dᵉs himeles rihtæ̂re.
0,841 ſone hete ihz niht gefrumꝫ
0,842 ſuſt wêiz ich daz ez dir chumet.
0,843 ze diner ſælicheit wol·
0,844 wand unſer redᵉ damit ſchol·
0,845 uf der moltigen erde.
0,846 geûrchundet werden.”
0,847 do daz lamb was erſlagen.
0,848 er ilet ſa holz zutragen.
0,849 v̄ leit ez uf einen ſtêin.
0,850 er brāt bediv fleiſh vndᵉ bein.
0,851 do ſih dᵉr roͮch uf bov̂ch·
0,852 dᵉr engil aldamit floͮch.
0,853 der herre geſtunt eîne.
0,854 ſin herze was luter v̄ reine.
0,855 Sin gebꝫ waſ im v̄ unſ nutze.
0,856 mit zæhern uf ſin antlutze.
0,857 viel er nider andaz graſ.
0,858 da er da opferend was.
0,859 er lach bidem gecile.
0,860 uon der ſehſten wile
0,861 untze an die veſpercít.
0,862 ſo dı ͮ ſunne ſchatte git.
0,863 do chomen ſin hirte.
0,864 hin zir herren v̄ ir wîrte.
0,865 ſi begunden gahen.
0,866 do ſi in erſahen.
0,867 ligen inder molten.
0,868 ſie wanden daz er wolte.
0,869 ſih ſelben uerlíeſen.
0,870 uor leidᵉ den tot chieſen.
0,871 ſie ilten in ûfrihten.
0,872 er ſaget oͮch zir geſihte.
0,873 wie ez was ergangen.
0,874 do wrden ſie beuangen.

0,875 mit froͮden ioh mit uorhten.
0,876 andᵉrs ſie nîen worhten.
0,877 wandaz ſie lobeten got.
0,878 der uzzer angeſt v̄ not.
0,879 dı ͮ ríwigen herze enbindet.
0,880 ſwa er den gloͮben vindet.
0,881 do was ez ir aller geræte.
0,882 daz erzehante ſa tæte.
0,883 nah den engeliſken worden.
0,884 ſie ſprachen daz ſie uorhten.
0,885 andᵉrs dē gotes zorn.
0,886 ob er ſin gebot hete uerchorN.
0,887 als er des nahtes entſliefe.
0,888 der engel im aue zuríef.
0,889 “wes ſumeſt du dih ioachim.
0,890 anderſtunt ih bot zedir bin.
0,891 daz du heim mûzeſt uarn.
0,892 dune welleſt ez beŵarn.
0,893 du engilteſt ſin zware.
0,894 daz anna lebet ſo ſwa⸗re.
0,895 v̄ ſo diche nah dir weinendᵉ wirt.
0,896 du weiſt wol daz ſie dir gebirt.
0,897 eine tohter gute.
0,898 dı ͮ iſt in gotes hûte.
0,899 uon ewen v̄ ze eŵen.
0,900 wer ſchol dih diner eren flegeN.”
0,901 An dem andern morgen·
0,902 do uerliez [er] alle ſorgen·
0,903 er hub ſih vf gereitē.
0,904 v̄ enwolt niht mere beîten.
0,905 er ſaget ſinem lîvte
0,906 des engels rede zedúte.
0,907 die rieten algemêine.
0,908 daz ſie furen ſeîne.
0,909 alſo daz daz uihe mæhte gen.
0,910 ſi ſprachen wolt er da beſten.
0,911 daz muͦſe ane ſie geſchehen.
0,912 got begunden ſie iehen.
0,913 ſiner grozen barmunge.
0,914 mit lobe ſprechendᵉr zunge.
0,915 ſie fûren en al uerte.
0,916 dı ͮ moſ ioh die herte.
0,917 bedı ͮ berge v̄ tal.
0,918 daz víhe cherten ſie uberal·
0,919 ſi waren in der einode.
0,920 enſamet fiv̇mf manode.
0,921 daz er botſchafte neheine.
0,922 noh boten ſante hin heîme.

0,923 ſínem tûgendrichem wîbe.
0,924 daz hete ſie zeni⸗de.
0,925 do ſie anir gebet ſtunt.
0,926 als dicche die gv⸗ten tuͦnt.
0,927 mit zæheren wol begozzen.
0,928 der engel unbedrozzen.
0,929 der chom ir aue zeſûne.
0,930 bi des boͮmgarten zûne.
0,931 da lach ſie anir chnîe.
0,932 dᵉr engel zu ir gíe.
0,933 ir leit er ir gebuzte.
0,934 do er ſie mit liebe grûzte.
0,935 er ſprah daz ſie giênge.
0,936 v̄ ir charle wol enpfiênge.
0,937 zeeîner borte hiez aurea.
0,938 dᵉr wirt begegenot ir da.
0,939 ane zwîuel andᵉm tage.
0,940 do was ir truren v̄ ir chlage.
0,941 indᵉn wint gahes uerſwnden.
0,942 ſie waſ gefrigꝫ v̄ enbundeN·
0,943 Si gahet engegen dem burgetor.
0,944 ir wirtes beitet ſie dauor.
0,945 mit des engeles geleîte.
0,946 ſi hete wol gewant ir arbêite.
0,947 uf eine hohe ſie geſtuͦnt.
0,948 als die getrîwen gerne tuͦnt.
0,949 die liebe frivnte uf dᵉm wege hant.
0,950 unt dicke andie warte gânt.
0,951 ir hiwiſk ſtalte ſie zen ſiten.
0,952 daz mære floͮch do wîten.
0,953 daz der herre chomen ſolte.
0,954 v̄ in da enpfahen wolte.
0,955 dı ͮ froͮe uon des des engeleſ lere.
0,956 dᵉs geŵndert ſere.
0,957 daz liv̂t ioh die lantſcaft.
0,958 ſie lobeten die gotes chraft.
0,959 v̄ elliv ſiniv wndᵉr.
0,960 dı ͮ erten ſie dar under.
0,961 frowe anna dı ͮ wart oͮch erwelt.
0,962 unt entikliche gezelt.
0,963 zedem allerbeſten wibe.
0,964 dı ͮ iender wæ̂re enlibe.
0,965 ſchiere ſie do ſahen.
0,966 zu in uber velt gahen.
0,967 ioa⸗chim mit ſiner ſchâre.
0,968 dı ͮ froͮe huͦb ſich dare.
0,969 umbe den halſ ſie ingevîe.
0,970 anſiner hande ſie gîe.

0,971 ſie chuſt in div reîne v̄ dı ͮ gvt·
0,972 mit vil frolichem muͦt.
0,973 v̄ enpfieng in inneklichē wol.
0,974 alſ liep herzelieben ſchol·
0,975 áne ſundᵉ mæilige minne.
0,976 wan zegot ſtûndᵉⁿ ir ſinne.
0,977 dᵉr die gvten beruchꝫ íe.
0,978 dı ͮ menige im engegen gie.
0,979 v̄ hiez in willechomen ſin.
0,980 do wart al dᵉr werlte ſchín.
0,981 daz ſin íe vil gut rat wirt.
0,982 derz ubel durh die warheit uerbirt.
0,983 Rvben den ewarte.
0,984 den maht do ríwen harte.
0,985 ſwaz er dem herren ie geſprah.
0,986 do er die zeichen geſah·
0,987 dı ͮ zemâere waren chom̄.
0,988 vndᵉ wíten wrden uernomen.
0,989 in der iudiſgen diêt.
0,990 wie in got mit kindᵉ beríet.
0,991 wie er in geruchte ſchei⸗den.
0,992 uon kumber. v̄ in beiden.
0,993 nah muͦen froͮde uerlech.
0,994 der in div werlte uerzech·
0,995 Nah den uierzich wochen.
0,996 dı ͮ kamer wart entlochen.
0,997 da div richeit inne was.
0,998 dauon dᵉr uerlorn menniſk gnas.
0,999 v̄ elliv gotes hantgetat.
0,1000 lebē v̄ gnade enpfangen hat.
0,1001 der wâz vil guter ſalben.
0,1002 begundᵉ do allenthalben.
0,1003 . . .uz . . . . . . . .breiten uz breiten ſine ſuͦze.
0,1004 den ſundæren zebuͦzze.
0,1005 ze einer gewiſſen urſtende.
0,1006 nah des libeſ ende.
0,1007 Der uater uil guter.
0,1008 und ir vil ediliv mu⸗ter.
0,1009 die newolten die himelroſen.
0,1010 mit namē niht uerboſen.
0,1011 ſi hiezen ſie marien.
0,1012 wand als daz honich die bigen.
0,1013 uzem trore mugen vinden.
0,1014 alſo kan ſie den kinden.
0,1015 die ir dienēt v̄ geᵗruvnt.
0,1016 diewile ſie hie enerdᵉ buvnt.
0,1017 den heil triefenten fladen.
0,1018 nah diſem libe fûrtragen.

0,1019 ſie kan oͮch die bitter deN ſunden.
0,1020 ioh die totliche wnden.
0,1021 mit ir guͦte wol uerdekeN.
0,1022 nu ruche ſie unſ erweken.
0,1023 daz wir ſie uon herzen mêinen.
0,1024 ſo mak ſie unſ gnadᵉ beſcheineN.
0,1025 Do daz reine magdin wart geborn.
0,1026 do wart erleſket der zorn.
0,1027 der gotes unwirdᵉ.
0,1028 vn̄ fleiſklicher girdᵉ.
0,1029 do wart oͮh der menniſke.
0,1030 geladet zegotes tiſche.
0,1031 zedem lebentigen brote
0,1032 daz die ſele nimet uzer note.
0,1033 der men⸗niſh wart engels genoz.
0,1034 honich v̄ milch vz der erde flóz.
0,1035 got die werlte do ſegent.
0,1036 vnt heil uon himel regent.
0,1037 pigmente ole v̄ mir⸗re.
0,1038 daz ſchâf daz é fur irre.
0,1039 daz uant do cʰrippe v̄ ſtal·
0,1040 do got luhte uber al.
0,1041 unſ chom dᵉr wintruͦbe.
0,1042 div ware turteltube.
0,1043 wart gehorꝫ uil gereite.
0,1044 uber al die chriſtenheite.
0,1045 Der tach daz ſie geborn wart.
0,1046 der iſt liep werdᵉ v̄ zart.
0,1047 allem dem livte.
0,1048 daz ſih mit dᵉr b[rute]
0,1049 gert uz den ſunden ſwingen.
0,1050 under ir uanen dingen
0,1051 die ivngen v̄ die alten.
0,1052 muzzen die dult behalten.
0,1053 mit víre. geſange. v̄ gebet.
0,1054 wand unſ got gnade mit ir tet.
0,1055 v̄ uber unſ ſelbe erſchéin.
0,1056 daz ware lieht bra⸗hte ſie eîne.
0,1057 ſie iſt unſer froͮden angenge.
0,1058 ir guͦte wert wol die lenge.
0,1059 ſwaman ſænd marien nennet.
0,1060 ſo froͮet ſih v̄ mendet.
0,1061 beidı ͮ enſamet ſel v̄ lip.
0,1062 wand unſ ir name die wíſúnge git.
0,1063 ze unſer heimode.
0,1064 uz irdiſker brode.
0,1065 bezzer name wart níe.
0,1066 daz ſie daz leben ie geuíe.

0,1067 des loben wir den heilant.
0,1068 dᵉr da herberge vant.
0,1069 indem ſunne ſchîne.
0,1070 daz iſt dı ͮ muter ſíne.
0,1071 Dannen uber drı ͮ iare.
0,1072 daz ſie die toht͛ gebare.
0,1073 ir opfer ſie uf huben.
0,1074 mit dᵉm kinde ſie daz trugen.
0,1075 gegen dᵉm ſale frone.
0,1076 MaRIa gíe ſo ſchone.
0,1077 ſo wol ufgerihte.
0,1078 dᵉn livten zegeſihte.
0,1079 daz ſie nie umbe geſ ..ah.
0,1080 zeder muter ſie niht enſprah·
0,1081 noh ſih dar zu gemuͦzte.
0,1082 daz ſie den vater gruͦzte.
0,1083 v̄ ſie níe des gezam.
0,1084 daz ſie wip oder maN·
0,1085 ane wolte ſcoͮwen.
0,1086 ſie gie uor al dᵉn frôwen.
0,1087 uil gereite zu der reſte.
0,1088 aller dirnkindᵉ beſte.
0,1089 daz ſuhte manige uenige.
0,1090 des wnderot die menige.
0,1091 daz ſie kint was amme libe.
0,1092 v̄ doh alſ ich fur ware ſcribe.
0,1093 der werlte ein bilde uor truch·
0,1094 daz was zuhteklich gnuch.
0,1095 v̄ gut ze merchen uber al.
0,1096 den mageden indᵉm ſale.
0,1097 die got zaller zit dienten da·
0,1098 nu wart oͮh en⸗pfolhen ſa.
0,1099 den ſelben froͮen daz kint.
0,1100 dem die ſæligen diende ſint.
0,1101 alſus beleip ſie under in.
0,1102 dı ͮ muter v̄ ioachim.
0,1103 begunden danne keren.
0,1104 dı ͮ maget ŵhſe mit eren.
0,1105 ân aller ſlahte itewîz.
0,1106 wan got ſelbe ſinen fliz.
0,1107 v̄ ſin hute anſie leite.
0,1108 des wart im gnade geſeite.
0,1109 uon allen die in meinten.
0,1110 uor liebe ſie beweinten.
0,1111 des kindes tugend. zvht. v̄ gûte.
0,1112 ſuze gebære. reinz gemvte.
0,1113 Do ſprah froͮe anne.
0,1114 “got ſchîvbet uf lange.

0,1115 ſine gnade ſwenner wil
0,1116 undᵉ gít ir enſamet vil.
0,1117 daz ſie niemen mak ergrunden.
0,1118 noh furbaz gechundᵉn.
0,1119 gezellen noh gemezzen.
0,1120 wer ſcholt im des uergezzen.
0,1121 die mine viande.
0,1122 die ſtent nu mit ſchan⸗den.
0,1123 die mir ubele ſprachen.
0,1124 ſine weſſen waz ſie rachen.
0,1125 do ih unberhafte was.
0,1126 v̄ darnach ſchiere genas.
0,1127 der herzelieben tohter min.
0,1128 da wart wol in allen ſchin.
0,1129 daz daz gotes zei⸗chen.
0,1130 herce mir wolt gereichen.
0,1131 nu muͦze in allez daz loben.
0,1132 daz uon im iſt bechomen.
0,1133 der menniſk vnt ezwilt.
0,1134 dᵉr uogel. v̄ ſwaz in wage ſpilt.
0,1135 ſwaz flivzet oder ſwebet.
0,1136 ſwaz chreſet o⸗der lebet.
0,1137 uf dem erdᵉpodme.
0,1138 v̄ in den luften [obene] [...]”
0,2243 Templi pontifices.
0,2244 die berieten ſih des.
0,2245 warumbe die ſehſe magedin·
0,2246 alſo muzzich ſcholten ſín.
0,2247 ſie ſanten dᵉn edeln wiben.
0,2248 purpuram undᵉ ſiden.
0,2249 coccum v̄ biſſe.
0,2250 ſie enbutten in gewiſſe.
0,2251 bedı ͮ ſældᵉ v̄ heile.
0,2252 v̄ daz ſie in hulfen einteile.
0,2253 an ir chirchgeruſte.
0,2254 ſo ſie werches geluſte.
0,2255 ſie baten durh die alten minne.
0,2256 daz ſie ir chunſtigen ſinne.
0,2257 zaigeten an dᵉm garwe.
0,2258 v̄ die manigen uarwe.
0,2259 ſpranktē an dı ͮ bildᵉ.
0,2260 daz die lewen wildᵉ.
0,2261 vnd die draken ſwebten daran.
0,2262 bedı ͮ uogel v̄ man.
0,2263 dı ͮ mieſlichı ͮ merwnder.
0,2264 undᵉ allez daz. chunder.
0,2265 des dı ͮ werlte pflæge.
0,2266 daz daz daran læge.

0,2267 die pfaffen ſanten oͮh dar.
0,2268 wol gezinnelohten hâre.
0,2269 daz ſie inze helfe ſpunnen.
0,2270 ſo ſie beſte kundᵉn.
0,2271 do wart ein ſtrit vil gᵒz.
0,2272 die froͮen wrfen irloz.
0,2273 wa dᵉr purper vnt die ſiden.
0,2274 uon rehte ſcholten beliben.
0,2275 welhe under in gezæme.
0,2276 daz ſie daz beſte næ̂me.
0,2277 den ruhen hare ſie vorhten.
0,2278 daz ſie daran iht worhten.
0,2279 des wolt ieglich magedin.
0,2280 vil gerne uberk worde n ſin.
0,2281 Do geviel daz loz andaz kint.
0,2282 dannen dı ͮ guten wip ſint.
0,2283 geſæliget v̄ geſegenot.
0,2284 daz die ſiden grune v̄ rot.
0,2285 in ir handᵉn beliben.
0,2286 alſo wolte ſie geſigen.
0,2287 daz die andᵉrn næmen den háre.
0,2288 div vil wenigiv ſchare.
0,2289 dı ͮ enlîe daz niht ane nít.
0,2290 daz wart oͮh in uerwîzzeN ſit.
0,2291 daz ſie durh unminne.
0,2292 hiezzen ſie ir kuni⸗ginne.
0,2293 div uon rehten ſchulden.
0,2294 waſ in gotes huldᵉn.
0,2295 v̄ dı ͮ der eren chrone treit.
0,2296 iemer mvt͛ vndᵉ meit.
0,2297 Der engel der daz himel brot.
0,2298 taglichen ir zetiſke bot.
0,2299 do er anden ſchimpf gedahte.
0,2300 den die magede heten undᵉr in.
0,2301 dᵉn ſchimpf er zeerneſt brahte.
0,2302 er began ſchreken ir ſin.
0,2303 en allen gahes er erſcheine.
0,2304 lieht als der tak gemeine.
0,2305 er ſprah “ez iſt ein wiſſagen.
0,2306 daz· ir ze ſpotte wellet haben.
0,2307 ir werdet des inne.
0,2308 daz maria keiſerinne.
0,2309 uber aldiſe werlt weſen muͦz.
0,2310 ſo wirt iv des tuſkens puͦz.
0,2311 ſo ir geſehet vil gereite.
0,2312 die unverborgen warheite.”
0,2313 die fr[oͮ]en harte erſchrikten.
0,2314 do ſie den engil an erblikten.

0,2315 v̄ ſinen zorn erſahen.
0,2316 mit uorhten ſie iahen.
0,2317 ſie wolten wandeln vnd buzzen.
0,2318 v̄ butten ſih der guten zefuzzeN.
0,2319 Nu horet liebe die ſage.
0,2320 andem andᵉrn táge.
0,2321 dı ͮ kamer dᵉs waren ſuͦnne.
0,2322 div gie zu ir brunne.
0,2323 andes houes ende.
0,2324 vnt dᵉwͦch ir reine hendᵉ.
0,2325 do ſie ein wile da geſaz
0,2326 aller trıwͮen liehtuaz
0,2327 unt andᵉrs niemen bi ir was.
0,2328 ein engel lv⸗ter ſam daz glas.
0,2329 mit grozer gute beuangen.
0,2330 der chom zu ir gegangen.
0,2331 v̄ bat ſie weſen ân lei⸗de.
0,2332 gnade. froͮde. v̄ ŵeide.
0,2333 wolte got mit ir gebē.
0,2334 v̄ daz ewîge leben
0,2335 aller werlte daz ſcholte ſie gloͮben.
0,2336 er ſaget ir uon dᵉn gotes toͮgen.
0,2337 daz ir ſchiere chome ein lieht.
0,2338 daz lange indᵉr vinſter niht.
0,2339 mæhte ſin uerborgen.
0,2340 ſie wæ̂re div alle ſorgen.
0,2341 mit der barmunge ole.
0,2342 lindᵉn begundᵉ v̄ ſenften ŵole.
0,2343 ſie wære div die ellenden.
0,2344 widᵉr heim ſcholte ſenden.
0,2345 zu ir rehtem uaterlande.
0,2346 danne ſie mit dᵉr ſunden bande.
0,2347 komen uon dᵉs tieuilſ rate.
0,2348 do ſie aller gerniſte hæte.
0,2349 der redᵉ gehoret me.
0,2350 der engel der mit ir é.
0,2351 ſprachte v̄ bi ir ſtunt.
0,2352 er uerbarg oͮgen vnde munt.
0,2353 ſin antlutze ioh den ſchîn.
0,2354 alſo ſpilt er mit der kvnigin.
0,2355 alſ man pfleit mit den kinden.
0,2356 daz ſie ſin niht chunde vinden.
0,2357 des began ſie wndᵉren ſere.
0,2358 undᵉ iedoh des dinges mere.
0,2359 daz er hete ir furgeleit.
0,2360 uon der chumftigen warheit.
0,2361 dı ͮ redᵉ duhte ſie zetîef.
0,2362 ir herze dar under nien ſliêf.

0,2363 ſie gedahte waz er meinete.
0,2364 v̄ daz erz baz beſcheinete.
0,2365 des wolte ſie in gerne bitten.
0,2366 ſo er nah ſinen ſiten·
0,2367 anderſtunt zu ir kame.
0,2368 daz ſie ſiN ein ende uernæme.
0,2369 Hie gat ez an den erneſt.
0,2370 nu muͦget ir allergerneſt.
0,2371 mit liebe v̄ willigen oren.
0,2372 die ſvz⸗zen rede horen.
0,2373 v̄ daz aller beſte mæ̂re.
0,2374 daz dᵉ⸗heinem ſundæ̂re.
0,2375 íe wart gechundet.
0,2376 ſit adam was uerſchundet.
0,2377 Ein burch heizet nazaret.
0,2378 in einer gegendᵉ ſie ſtet.
0,2379 dı ͮ genant iſt galilea.
0,2380 unſer froͮe div was da.
0,2381 aller tuͦgende gimme.
0,2382 ſie hete hûs dar inne.
0,2383 nv was oͮh kom̄ div zit.
0,2384 daz got des viandeſ nit.
0,2385 niken wolte an uns armen.
0,2386 vnd ſich ſcholte erbarmen.
0,2387 uber alle ſin hant getat.
0,2388 do wart erwelt uon ſinem rat.
0,2389 zuͦ dᵉr fronen botſchaft.
0,2390 ein engel der die chraft.
0,2391 vn̄ die gnade ſiner gotheite.
0,2392 der reinen bræhte. v̄ furpreite.
0,2393 Gabriel iſt er genant.
0,2394 uon dem han wir in erkant.
0,2395 der leuiathanes drozzen.
0,2396 mit dem cruce hat beſlozzen.
0,2397 do fúr er froliche.
0,2398 uz dem himelriche.
0,2399 nider zuder erdᵉ.
0,2400 da dı ͮ gotes werde.
0,2401 ſaz ineiner keminaten.
0,2402 mit ſuzzem werche beraten.
0,2403 die chleinen ſiden ſie ſpan.
0,2404 die ſie anme lozze gewan.
0,2405 do die anderen den hâre.
0,2406 muſen ſpinnen furŵare.
0,2407 alſo michel waſ der glaſt.
0,2408 den der engeliſche gaſt.
0,2409 uon gotes oͮgen brahte.
0,2410 daz dı ͮ maget ſih uberdahte.

Referenzkorpus Mittelhochdeutsch v2.0 (https://linguistics.rub.de/rem) 22

https://linguistics.rub.de/rem


M241: Priester Wernher: Driu liet von der maget Diplomatischer Lesetext

0,2411 v̄ daz werch daz ſie da worhte.
0,2412 daz lie ſie uon gᵒzer uorhte.
0,2413 ſlifen uz den handen.
0,2414 des poten ſie niht erchande.
0,2415 der ſorgen er ir gebuzte.
0,2416 nu horet wîe er ſie grûzte.
0,2417 “Aue. got gruzzet dih marie.
0,2418 dı ͮ uon allem meile biſt frie.
0,2419 aller gnadᵉn biſtu uol.
0,2420 wan crhiſt uon dir kom̄ ſchol·
0,2421 unſer herre iſt mit dir.
0,2422 er minnet dih daz gloͮbe mír.
0,2423 vn̄ hat dih dar zu erchorn.
0,2424 daz er uon dir werde geborn.
0,2425 bi dir wil er beliben.
0,2426 geſegentı ͮ ob allen wiben.
0,2427 dir niget ſwaz ſih chan uerſtân.
0,2428 du ſcholt ze brutbette gan.
0,2429 in dem himele obene.
0,2430 des wirdᵉs tu zelobene.”
0,2431 Div maget begundᵉ denchen.
0,2432 dı ͮ ovgen nidᵉr ſenchen.
0,2433 ſie nam ez in ir ahte.
0,2434 wie daz werden mæhte.
0,2435 v̄ wîe dem gruzſal wæ̂re.
0,2436 trurik ſtunt div geŵære.
0,2437 der engil troſt ſie aue ſa.
0,2438 “din ſorgen du uerla.
0,2439 beſte aller wibe.
0,2440 got hat in dinē libe.
0,2441 im erwelt ein ſal·
0,2442 du ſcholt dᵉr werlte ub͛al·
0,2443 bringen einen ſun.
0,2444 der in gnadᵉ mak getuN.
0,2445 er wirt genant emanuel.
0,2446 v̄ der heilant iſrahel”
0,2447 Div maget die vorhte uerlie.
0,2448 einen guten muͦt ſie geuie.
0,2449 ir ſelber kivſche ſie anſach·
0,2450 ze dem engel ſi do ſprah·
0,2451 “ia ne han ich niht betrahte.
0,2452 wie daz ergen mæhte.
0,2453 daz ich kint gebæ̂re.
0,2454 v̄ iedoh maget wæ̂re.
0,2455 ich bin ſo komen andiſe ſtunt.
0,2456 daz mir iſt vil unkunt.
0,2457 mannes liebe v̄ geuerte.
0,2458 mit flizze ih mih dᵉs werte.

0,2459 voͮ̄h iemer gerne tuͦn.
0,2460 wanne kome mir dᵉr ſun.
0,2461 des muz mih nemen wndᵉr.”
0,2462 ſa antwrtē begunder.
0,2463 “du ſcholt neheines zwivels pflegen.
0,2464 wand der himeliſke ſegen.
0,2465 unt der vil heilige geiſt.
0,2466 der wirt des kindes uolleiſt.
0,2467 des oberiſten tugent v̄ maht.
0,2468 gezæiget dir wol die ahte.
0,2469 wie im daz mugliche ſí.
0,2470 daz er dir alſo wone bi·
0,2471 mit ſines geiſtes toͮwe.
0,2472 beſcâtewet er dih fro⸗we.
0,2473 v̄ gefurdert dih darzuͦ
0,2474 iz wart geordent vil fruͦ.
0,2475 daz ez alſo ſcholte ergan.
0,2476 é div erdᵉ begundᵉ ſtan.
0,2477 v̄ dᵉr himel ſwebende wrde.
0,2478 ſælich iſt div burde.
0,2479 v̄ der wcher diner bruſte.
0,2480 wan dih ſundᵉn nie geluſte.”
0,2481 Als div rede waſ ergangen.
0,2482 div froͮe wart beuangen.
0,2483 v̄ erzunte mit rehtem gloͮbeN.
0,2484 ufhub ſie div oͮgen.
0,2485 gein der himiliſken reſte.
0,2486 ir gedinge was ſo ueſte.
0,2487 ſie ſprah mit diemuͦte.
0,2488 “got gnade mir dᵉr guͦte.
0,2489 als ich dih herre hore iehen.
0,2490 alſo muͦze mir geſchehen.
0,2491 du biſtez der bote frone.
0,2492 nu geb er dir daz ewige lone.
0,2493 dᵉr dih zemir ſante.
0,2494 v̄ min herze erkante.”
0,2495 do ſprah dᵉr engel. “amen.”
0,2496 uon des gloͮben ſamen.
0,2497 wart ſie zehante ſwanger.
0,2498 got enſûmet ez niht langer.
0,2499 ia ilter zware.
0,2500 durh die armen ſundære.
0,2501 die menniſkeit an ſih nem̄.
0,2502 do mahte im wol gece⸗men.
0,2503 dı ͮ herberge alſo reine.
0,2504 ſin muͦter v̄ mæit al eine.
0,2505 der wîte er niht uerlie.
0,2506 do er zu der eng gie.

0,2507 der dᵉn himel uil groz.
0,2508 v̄ die werlt ie beſloz
0,2509 dᵉr ſuchte im ein chleine ſtat.
0,2510 dar hat er ſin gecelt geſat.
0,2511 v̄ wart doh geminnert nîe.
0,2512 da in dı ͮ guͦ⸗te enpfie.
0,2513 ſin gewalt ſtunt ebenríche.
0,2514 ſin ma⸗genchraft ewîcliche.
0,2515 ioh wart dı ͮ menniſkeit.
0,2516 gehohet uon der gotheit.
0,2517 dı ͮ gotheit ungeſwachte.
0,2518 die menniſkeit anerlachte.
0,2519 do got menniſke werdᵉn ruchte.
0,2520 durh menniſkē. dᵉn er ſuchte.
0,2521 er leit an fleiſkliche brunne
0,2522 durh allez mannes chunne.
0,2523 daz er nah champfes ſíte.
0,2524 mit dem viande ſtrite.
0,2525 da wart dᵉr himel genæiget.
0,2526 als unſ div ſcrift zæiget.
0,2527 zuͦ der erde. daz ergie.
0,2528 do in unſer froͮe umbevie.
0,2529 mit mæ⸗itweſentem libe.
0,2530 dı ͮ nîe wart ze wîbe.
0,2531 ſie iſt mit dᵉr erdᵉ gemeinte.
0,2532 zu der ſih alſus uerein⸗te.
0,2533 dᵉr himel. ioh dᵉs himels wirt.
0,2534 ſie iſt dı ͮ ân leit gebirt.
0,2535 der engil froͮdᵉ. der werlte heil·
0,2536 maget ân endᵉ. muͦtir ane meile.
0,2537 Der wiſſagen herre.
0,2538 hat bewâret. daz uon verre.
0,2539 alle ſine chnehte.
0,2540 heten uorgeſeit rehte.
0,2541 nu froͮet ſih eſaýas.
0,2542 der ez wilen chun⸗dent was.
0,2543 ſih froͮet der kunich dauit.
0,2544 der oͮch daz urchunde git.
0,2545 daz unſ uon ſinem chunne.
0,2546 bechome ſolhe ŵnne.
0,2547 aáron mit ſiner gerte.
0,2548 der lobet wol ir geuerte.
0,2549 wand er ſie uor dût⸗te.
0,2550 dem hebreiſkem liv̂te.
0,2551 gedeon dᵉn ſchápære furtreit.
0,2552 dᵉn daz nahttoͮ uermêit.
0,2553 wand er ir zaichen furet.
0,2554 div nie wart beruret.

0,2555 Die herren dᵉr alten é.
0,2556 waren ir wnſkente me.
0,2557 dᵉn⸗ne lebens oder libes.
0,2558 wand ſie des eriſten wibes.
0,2559 val ſcholt undervahen.
0,2560 die gnadᵉ ſie uor ſahen.
0,2561 des gerten ſie ie der ſúzzen.
0,2562 daz got ruhte gruͦzzen.
0,2563 die werlte mit ir geburte.
0,2564 v̄ mit dᵉs kindes geinwrte.
0,2565 nu ſint gewert fur ware.
0,2566 die guten v̄ die ſundære.
0,2567 die guten. ir chrone.
0,2568 iene dᵉr barmunge frone.
0,2569 wand niemen iſt ſo ſvndᵉriche.
0,2570 wil er buzen herzekliche.
0,2571 im ſi oͮch gnadᵉ beſchert.
0,2572 daz er dem tievil wirt erwert.
0,2573 dᵉs haben wir manek urchunde.
0,2574 uon ſin ſelbes mun⸗de.
0,2575 der durh unſ iſt geborn.
0,2576 daz im nieman werde uerlorn.
0,2577 niewan dᵉr da miſſetruͦwet.
0,2578 v̄ den ſin ſchulde niht gerıwͮet.
0,2579 daz iſt dı ͮ froͮde gemeine.
0,2580 die unſ brahte dı ͮ maget reine.
0,2581 Swer uon der guͦten ſprechen wolte.
0,2582 vil ſinneſ er haben ſcholte.
0,2583 dazu tugent v̄ gute.
0,2584 daz er mit reinem gemute.
0,2585 ir lop mæhte geuahen.
0,2586 daz iſt mir leider unnahen.
0,2587 durh min ſuntliche bur⸗de.
0,2588 doh gedinge ich daz got wrde.
0,2589 menniſke dvrh die armen.
0,2590 v̄ der da wolte erwarmen.
0,2591 úf mæ⸗getlicher bruſte.
0,2592 ein ſundarinne dı ͮ chuſte.
0,2593 dı ͮ twᵒch. dı ͮ trukent im ſin fuͦzze.
0,2594 v̄ geſteich zu ſinem gruzze.
0,2595 ioh daz ſie gewan ſin hulde.
0,2596 ſus wart dı ͮ ſchuldige âne ſchuldᵉ.
0,2597 v̄ div ſwarce wol getân.
0,2598 des dinge oͮch ih ſundᵉr wân.
0,2599 ſo uerre daz ich ernenne.
0,2600 zeſprechen etewenne.
0,2601 uber mich uon dᵉr heren.
0,2602 dı ͮ kunigín iſt dᵉr eren.

Referenzkorpus Mittelhochdeutsch v2.0 (https://linguistics.rub.de/rem) 26

https://linguistics.rub.de/rem


M241: Priester Wernher: Driu liet von der maget Diplomatischer Lesetext

0,2603 doh erfurhte ihz ſo ſere.
0,2604 daz ich die redᵉ abchere.
0,2605 v̄ wende des herzen oͮgen.
0,2606 ioh [mi]n ahte uon dᵉn toͮgen.
0,2607 von dem riehe. von dᵉr her[ſ ]chefte.
0,2608 uon der ſuͦzze. von der trutſchefte.
0,2609 der muter mit dem kindᵉ.
0,2610 welh der hof iſt welh geſinde.
0,2611 welh ir wer[d]ikeit ane ende.
0,2612 ſwenſo got dazu ſende.
0,2613 der ſcribe daz ob er mege.
0,2614 ez iſt harte uz mînem wege.
0,2615 wand ir lob iſt ſo ahtich.
0,2616 ir gnade alſo mahtich.
0,2617 daz ſie girdekliche anſehent.
0,2618 die engel v̄ ir iehent.
0,2619 iemer ze keiſerinne.
0,2620 nu helfe ſie unſ durh di minne.
0,2621 di got ſelbe zu ir hat.
0,2622 und durh den gnadigen rat.
0,2623 den er dᵉn werlte hab getan.
0,2624 daz wir die ſunde werden âne.
0,2625 ia ligen wir indᵉr not.
0,2626 v̄ enwizzen wenne uns dᵉr tot.
0,2627 begrifet ungewarnet.
0,2628 div ſele danne garnet.
0,2629 ſwaz der lip ie gefrumet.
0,2630 ſælich der wol chumet.
0,2631 uf daz tæidinch ſwâre.
0,2632 daz er die uogetinne mære.
0,2633 mit dieneſt erworben hat.
0,2634 des mak da werden rat.
0,2635 “Ich muz dir ſagen mere.”
0,2636 ſprah dᵉr engil here.
0,2637 “ein chreftigez zæ̂ichen.
0,2638 daz din herze ſchol weichen.
0,2639 ze bezzerunge cheren.
0,2640 dı ͮ gotes toͮgen leren.
0,2641 din niftel elýſabet.
0,2642 ir dīch frolichen ſtet.
0,2643 nah wnſke v̄ gereite.
0,2644 do ſie in ir kintheite.
0,2645 ne⸗hein wcher gebar.
0,2646 untze ſie uerwarte gar.
0,2647 v̄ in daz [a]lter getrat.
0,2648 nu h[at] ſie an der gnaden ſtat.
0,2649 g[ot] ſelbe geſetzet.
0,2650 [v]̄ [ir] leides ergetzet.

0,2651 wol iſt ez ir ergangen.
0,2652 ſie iſt mit kindᵉ beuangen.
0,2653 dı ͮ alte get nu perhaft.
0,2654 ſo groz iſt div gotes craft.
0,2655 die mahtv ſchoͮen deſte baz.
0,2656 muglich iſt ime allez daz.
0,2657 daz er gebivte v̄ wil·
0,2658 er tut v̄ zeiget wndᵉrs vil.
0,2659 nu iſt dᵉr ſehſte manot.
0,2660 daz ſine zeſwe daz gebot.
0,2661 daz div trurige wrdᵉ getroeſte.
0,2662 dı ͮ betwngen beloeſte.
0,2663 dı ͮ durre wol geſegente.
0,2664 ſo hat er ſin gebe geregente
0,2665 wand er von gwalte lihet.
0,2666 dᵉs oͮh diu nature uerzihet.”
0,2667 Do dı ͮ himiliſke maget.
0,2668 alſ uns lucas ſaget.
0,2669 geſmachte v̄ bechorte.
0,2670 uon gabrielis worte.
0,2671 der oberiſten ſuͦzze.
0,2672 ſie gedaht daz ſie mit gruͦzze.
0,2673 irniftel ſehen ſcholte.
0,2674 v̄ ſich des froͮen wolte.
0,2675 daz ir ſo wol gelunge.
0,2676 andᵉr gotes barmunge.
0,2677 daz oͮh ſie muͦter ſcholte weſen.
0,2678 vnt kindes geneſen.
0,2679 div alte v̄ diu ſpate.
0,2680 dı ͮ ſin uerzwiuelt hæte.
0,2681 do hub ſich uon heime.
0,2682 dı ͮ edel v̄ div reine.
0,2683 gêin dem berge da ſi ſaz.
0,2684 un arbeitſam dúhte ſie daz.
0,2685 uber die ſteinhertén ſtrazze.
0,2686 ir gûte cham ez cemázze.
0,2687 daz ſie die lieben ſæhe.
0,2688 vndᵉ mit ir got ueriæ̂he.
0,2689 ſiner wndere diu ſo riche.
0,2690 ſo groz ſint unt ſo troſtliche.
0,2691 alſ ſie ir nifteln do geſah·
0,2692 grozer froͮde nîe geſcah.
0,2693 froͮen eliſabete.
0,2694 dᵉnne ſie an dᵉr ſtundᵉ hete.
0,2695 ſie kuſten ſih mit triwen.
0,2696 v̄ begunden iteníwen
0,2697 dı ͮ ſeltſænen mære.
0,2698 waz gnaden an in wæ̂re.

0,2699 beidenthalp ergangen.
0,2700 do wrdᵉn oͮh enpfangen.
0,2701 mit liebe ſtæter minne.
0,2702 die geverten dᵉr kuniginne.
0,2703 ELiſabeth diu gute.
0,2704 erkant in ir gemuͦte
0,2705 daz da fur ir oͮgen.
0,2706 uon den gotes toͮgen.
0,2707 div chriſtes muter mære.
0,2708 v̄ des himels brut ko⸗men wæ̂re.
0,2709 daz enſæit ir menniſken zunge.
0,2710 wan dı ͮ gotes ſtunge.
0,2711 kundᵉ ſie wol geleren.
0,2712 uon den chumftigen eren.
0,2713 daz was dᵉr heilig geiſt.
0,2714 rehter dinge uolleiſt
0,2715 dᵉr alle gnade chundet.
0,2716 der hete oͮh ſie enzundet.
0,2717 ſa wart ſie wiſ⸗heite uol·
0,2718 v̄ began reden ſo wol·
0,2719 uon dᵉr muter ioh dᵉm kinde
0,2720 der allez himels geſinde
0,2721 rihtet v̄ wiſet.
0,2722 ſie wart uon ir gepriſet.
0,2723 hoher denne ie wibes name
0,2724 geſtige. alſ iz ir gezâme.
0,2725 ſie rîef mit lûterre ſtimme.
0,2726 “owi aller froͮen gimme.
0,2727 wa han ich geuordᵉrt die ere.
0,2728 des muͦz mih wn⸗dern ſere.
0,2729 wie ich des wirdich wrde.
0,2730 daz du mit ſolher burde.
0,2731 mir zehuſe komen biſt.
0,2732 du treiſt den gnædigen chriſt.
0,2733 meît muͦter unſerˢ herren.
0,2734 waz mak mir nuͦ gewerren.
0,2735 ſit dv mih haſt beſchoͮet.
0,2736 wan uon dir wirᵗ gefroͮet.
0,2737 allez adames geſlæhte.
0,2738 nu ſcholt ich dir ob ich mæhte.
0,2739 uon rehten ſchuldᵉn dienen.
0,2740 des gundᵉ ich fur mich niemeN.”
0,2741 Eliſabeth div alte.
0,2742 nu horet waz ſie zalte.
0,2743 wie der gotes atem.
0,2744 ſie hete berateN.
0,2745 der dı ͮ broden herze erchert.
0,2746 div ſin gnadᵉ durhuert.

0,2747 er uerdultꝫ vīſter nehein.
0,2748 want ſwa er ie erſchein.
0,2749 da heten oͮrlovp die ſundᵉ.
0,2750 v̄ entwichen ander ſtunde.
0,2751 in flivhet elliv achuſt.
0,2752 werltliche liebe. ſuntlichı ͮ gluſt.
0,2753 der ſælig den er beſit⸗zet.
0,2754 iſt ſa gelerte ſa gewitzet.
0,2755 ze guter ſtæte· ze ſtæter guͦte.
0,2756 er git reinez gemute.
0,2757 todes vorhte gotes minne.
0,2758 rehtes girdᵉ. rehte ſinne.
0,2759 der geiſt alſo here.
0,2760 hiez die froͮen mere.
0,2761 ſprechen widᵉr die mæit.
0,2762 uon dᵉr ſuzzen warheit.
0,2763 ſie ſprah. ir lieplichen zuͦ.
0,2764 “mín ſûn ſpilt al zefru.
0,2765 an minē bruſten zware.
0,2766 er iſt fro v̄ froͮdenbære.
0,2767 ſit wir zeſamen komen ſin.
0,2768 v̄ du mir dᵉn gruzſal din.
0,2769 ruchſte erbieten kuniginne.
0,2770 ſit bin ich wordᵉn inne.
0,2771 daz ſih daz kint ruret.
0,2772 v̄ ez dı ͮ liebe umbefuret.
0,2773 gegen diner werdikeit.
0,2774 des hat in div gotes wiſheit.
0,2775 bewiſte. ſwie er din nîen ſihet.
0,2776 der herſchefte er doh gihet.
0,2777 dı ͮ dir zeteile iſt getan.
0,2778 alſ oͮh ich des mich enſtan.
0,2779 er erchēnet wol dᵉn heilant.
0,2780 der dih des wirdige vant.
0,2781 daz du eine ſcholteſ ſin.
0,2782 muter vndᵉ magedin.
0,2783 daz zeiget er mit dem ſpile.
0,2784 des im dı ͮ nature nîen wil.
0,2785 uerhengen mit dᵉr ſtimme.
0,2786 daz tut er dir ze minne.”
0,2787 Daz waſ ſante iohannes.
0,2788 ungeborner uerſtunt er ſih dᵉs.
0,2789 bi ſiner muter herzen.
0,2790 daz uon dem tivren mercen.
0,2791 die ſundære v̄ die notigen.
0,2792 dᵉm tieuel ſcholten angeſigen·
0,2793 v̄ daz dı ͮ mæget komen was·
0,2794 dı ͮ des kindes ſit gnaſ.

0,2795 den nie ſunde betwanch·
0,2796 v̄ an dem dᵉr gotes gedanch·
0,2797 ioh ſin gute ruwen wolte
0,2798 v̄ der ein blume ſin ſcholte.
0,2799 da aller geiſte beſte.
0,2800 inne hete reſte
0,2801 do dᵉr gotes toͮfære.
0,2802 v̄ ſin uorbot mære.
0,2803 waſ ce ſinen iaren kom̄.
0,2804 alſ wirz han uernomen.
0,2805 er zæigete an den heilant.
0,2806 den uns got vater ſante.
0,2807 daz er mit ſinem troſte.
0,2808 die chriſtenheit erloſte.
0,2809 v̄ daz er meil nie gewan.
0,2810 alſ er in do toͮfen began.
0,2811 der himel ſih ob im uf tet.
0,2812 im zeeren da ze ſtet.
0,2813 ein tube here v̂f im erſchêine.
0,2814 dᵉr nie glich wart dehêine.
0,2815 die ſah er ob im ſweben.
0,2816 v̄ horte got urkunde geben·
0,2817 ſendᵉ marien kīde.
0,2818 daz er der ſi daman vindᵉ.
0,2819 gnade dı ͮ niemer zegat.
0,2820 v̄ des riche ane endᵉ ſtat.
0,2821 Ich en wil an diſen ſtundᵉn.
0,2822 niht gantzlichen chundᵉn.
0,2823 ſænt iohanniſ ere.
0,2824 untze ich daz liet furchere.
0,2825 in unſer froͮen minne.
0,2826 ir zelobe. mir zegwinne.
0,2827 Daz ander lieth hat ende.
0,2828 andaz dritte ich wende.
0,2829 min ſin̂ne. v̄ mín zûnge.
0,2830 allen den zebezzerunge.
0,2831 die unſer froͮen minnent.
0,2832 v̄ ir gnaden ſinnent.
0,2833 nuͦ wizzet daz ich iv beſcheidᵉ.
0,2834 waz der kuniginne zeleidᵉ.
0,2835 gefrvmte v̄ gerîet.
0,2836 dı ͮ ubel ivdiſkiv diet.
0,2837 ſie leit itwi⸗ze vil·
0,2838 die warheit ich dauon wil·
0,2839 chunden v̄ mæren.
0,2840 vndᵉ mit den heiligen bewæ̂ren.
0,2841 ih ſage iv wie ſie chriſt gebar.
0,2842 dieſuzzen redᵉ ſvlt ir gar·

0,2843 andiſem liede horen.
0,2844 die en mak niht ze ſtoren.
0,2845 des bittern viandes nit.
0,2846 nu ſi unſ die uolleiſte git.
0,2847 dı ͮ herze der einualten.
0,2848 div ſchuln ſie wol behalten.
0,2849 wandᵉ ſie also wâr iſt.
0,2850 ſo daz unſer heilant chriſt.
0,2851 uonder magede wart geborn.
0,2852 v̄ ir kivſcheit nie wart uerlorN.
0,2853 Swelh wib div driu liêt hat.
0,2854 ſo ſie zekeminaten gat.
0,2855 in ir zeſwen beuangen.
0,2856 ſie lidet unlangen.
0,2857 kumber uon dem ſere.
0,2858 wand in unſer froͮen ere.
0,2859 gniſt ſie kindes gnædeklichen.
0,2860 die ſorgen muzzen entwichen.
0,2861 v̄ div unchraft alſo boſe.
0,2862 die even getloſe.
0,2863 indie werlte geſante.
0,2864 do ſi gotes niht erkante.
0,2865 v̄ mit dem gnadᵉloſen man.
0,2866 uon gote uallen begaN.
0,2867 Swa diu buchel drı ͮ ſint behalten.
0,2868 div maget wil dᵉs walten.
0,2869 daz da nehein kint.
0,2870 werdᵉ krumb noh blīt.
0,2871 v̄ da niemer werdᵉ geborn.
0,2872 daz ewikliche ſi uerlorn.
0,2873 ſine welle ez ſelbe friſten.
0,2874 andem allerivngiſten.
0,2875 da diu ſele dᵉn lip uerlat.
0,2876 v̄ ez anden iamer gat.
0,2877 Div here maget ſente marie.
0,2878 geruche die namen drie.
0,2879 umbe uns armen bitten.
0,2880 daz wir mit reinen ſiten.
0,2881 di huldᵉ muzzen erwerben.
0,2882 v̄ ir helfe. ſo wir erſterben.
0,2883 v̄ gnade andᵉr urſtendᵉ.
0,2884 ſo al dı ͮ werlte hat ende.
0,2885 da ſih hebet daz tæidinch·
0,2886 daz groze gerihte. v̄ der rinch·
0,2887 den nîemen enpfliehen mach·
0,2888 wân dᵉr eine der den tak.
0,2889 hie wol vorbeſorget hat.
0,2890 owi waz troſtes eim dazu gat.

Referenzkorpus Mittelhochdeutsch v2.0 (https://linguistics.rub.de/rem) 32

https://linguistics.rub.de/rem


M241: Priester Wernher: Driu liet von der maget Diplomatischer Lesetext

0,2891 alſ daz urtæile wirt.
0,2892 v̄ der uorhtliche huſwirt.
0,2893 mit zorne beginnet ſcheiden.
0,2894 die lieben uon den leidᵉn.
0,2895 ſiniv kint uon dᵉn chnehten.
0,2896 die ſundære uon den rehten.
0,2897 die ubeln uon den guten.
0,2898 da ruche dı ͮ gute behuten·
0,2899 alle die ſih nu dazu mûzzēt.
0,2900 daz ſiſe mit dienſte grûzzent.
0,2901 gut iſt unſ dᵉr gedinge.
0,2902 zedem notlichem tæidinge.
0,2903 wan da geſitzet ſie bi ſiten.
0,2904 dem kunige dᵉr so witen.
0,2905 richſent v̄ gebivte.
0,2906 dᵉm himel. dᵉr erdᵉ. dem lıtͮe.
0,2907 al des wir ie gedahten.
0,2908 daz wir hinnen brah⸗ten.
0,2909 ane buͦzze v̄ ane bihte.
0,2910 daz geſtat da niht lihte.
0,2911 alſ wir unſ gedenken.
0,2912 wir ne mugen da niht gewenken.
0,2913 aller herzen toͮgen·
0,2914 megen wir niht uerloͮgen.
0,2915 unſ kûmet da zegehucke.
0,2916 ſwaz wir íe zerucke.
0,2917 ſunden hie gewrfen.
0,2918 die der froͮen da bedurfen.
0,2919 v̄ ir helfe gerne da ſehen·
0,2920 die ſchuln oͮh ir nuͦ iehen·
0,2921 ze kunigin̄e mit dienſte.
0,2922 daz wirt in dort daz liebeſte.
0,2923 ob ſie hant ir minne.
0,2924 wellen ave wir die voitin⸗ne.
0,2925 niht gewiſſen hie mit ſtæ̂te.
0,2926 ſo wirtez unˢ dort al zeſpæte.
0,2927 Daz dritte liet heve ih ane.
0,2928 als die riter zu dem uane.
0,2929 uaſte muͦzzen ſigen.
0,2930 inalleN uolchwigen.
0,2931 alſo ſchulen wir zu dem ſterne.
0,2932 fluhte haben gerne.
0,2933 der daz chriſtenliche here.
0,2934 bringet uber dᵉr ſorgen mere.
0,2935 uz des tieuels bande.
0,2936 zu dem froͮdᵉrichem lan⸗de.
0,2937 da got ſelbe iſt der ſunne.
0,2938 iſt dᵉr tak. iſt div wnne.

0,2939 die nehein trube chrenket.
0,2940 v̄ niemer gewenchet.
0,2941 nu gehuget wol liebı ͮ kint.
0,2942 die ſen⸗te marien uolgende ſint.
0,2943 v̄ ſie uon herzen meinent.
0,2944 ſo ſie ir ſunde weinent.
0,2945 gedenchet wol wie ich han geſaget.
0,2946 daz dı ͮ ewige maget.
0,2947 ioſebe wart gemæhelot.
0,2948 des ſie hengen muſte durh not.
0,2949 v̄ wie er mit ir was da heime.
0,2950 untzer bi dᵉs meres reine.
0,2951 zecapharnaum cherte.
0,2952 da er ſîn ivngere lerte.
0,2953 uon meiſterlichen ſachen.
0,2954 wie ſie ſcholten machen.
0,2955 die notueſten chiele.
0,2956 der chraft nien lihte cevîele.
0,2957 uf dᵉn hohen unden.
0,2958 ſo die windᵉ unſitten begundᵉn.
0,2959 der alte brût degen.
0,2960 der was geweſen undᵉr wegen.
0,2961 drie manot vnd ein halbez iâr.
0,2962 untzer gefrumet vil gar.
0,2963 des in die herren baten.
0,2964 die in geladᵉt haten.
0,2965 darnah wart er des enn̂ein.
0,2966 daz er fure wider heim.
0,2967 indie burch zenazaret.
0,2968 dı ͮ mit grozzem lobe ſtet·
0,2969 in ſente marieN gute.
0,2970 dar truch in ſin gemuͦte.
0,2971 Sin hiwiſch v̄ dı ͮ magedin.
0,2972 hiezzen in willikomen ſin·
0,2973 mit frolichem anpfange.
0,2974 do ſtunt ez unlange.
0,2975 untzer des wart inne.
0,2976 an der heren kunginne.
0,2977 daz ſie lebentigez kint truch·
0,2978 do gewan er leides genuch·
0,2979 harte wn⸗dᵉrt in dar an.
0,2980 wie ſie iemer dᵉhein man.
0,2981 ſcholte han uberkomen.
0,2982 dı ͮ bi der ſpiſe was gezogeN.
0,2983 dı ͮ ir in engeliſker hante.
0,2984 uon himel wart geſant.
0,2985 der uil einualte man·
0,2986 dᵉr hete uorhten v̄ wan.

Referenzkorpus Mittelhochdeutsch v2.0 (https://linguistics.rub.de/rem) 34

https://linguistics.rub.de/rem


M241: Priester Wernher: Driu liet von der maget Diplomatischer Lesetext

0,2987 daz ſie mit boſer ſache.
0,2988 ze ſolhem ungemache.
0,2989 wæ̂re uerraten.
0,2990 die froͮen in alle baten.
0,2991 daz er ſih wol gehabete.
0,2992 v̄ mazlichen chla⸗gete.
0,2993 ſie ſageten ir unſchuldᵉ.
0,2994 v̄ ſwren bi gotes huldᵉ.
0,2995 dı ͮ geiſtlichen wip.
0,2996 butten ſele v̄ lip.
0,2997 daz nie man bechome.
0,2998 zu der magedᵉ ſchone.
0,2999 mit neheinem ungeuerte.
0,3000 noh ſie des nie gegerte.
0,3001 daz ſie uber ſtrazze gienge.
0,3002 undᵉ iemen da en⸗pfienge.
0,3003 ſiêne mohten anir niht wandᵉls wizzen.
0,3004 wan ſie hæte ſih geflizzen.
0,3005 wol ſo tugentlicher guͦte.
0,3006 daz ſie ir eren gerne hûͦte.
0,3007 v̄ ſich ſelbe zaller ſtundᵉ.
0,3008 wol bewaren kunde.
0,3009 Der griſe mit dem barte.
0,3010 begundᵉ ſuften harte.
0,3011 ſin ſer v̄ ſin ungemah·
0,3012 zedᵉn froͮen er do ſprah·
0,3013 “durh got weſ welt ir iehen.
0,3014 ia meget ir ſelbe ſehen.
0,3015 daz ſie kindes ſwanger iſt.
0,3016 waz ſchol der uppîge liſt.
0,3017 daz ir mih ſo umbe⸗fûeret.
0,3018 ich lie ſie unberûeret.
0,3019 v̄ han ſie gᵒzze funden.
0,3020 des bin ich mit leidᵉ gebunden.
0,3021 owe mir dirre warheit·
0,3022 hie ſchult ir min herze⸗leit.
0,3023 alle ſcoͮen vndᵉ chieſen.
0,3024 mæht ich nv uerlieſen.
0,3025 minen lip mit rehten zúgen.
0,3026 é mih dı ͮ liv̂te belugen.
0,3027 des duhte mich zit furware.
0,3028 owi. wan ich tot wæ̂re.
0,3029 daz ich daz unſæ̇lige leben
0,3030 mit eren hete begegen.
0,3031 é mich begriffe diſer ſchal.
0,3032 der nu ſchiere uert uber al·
0,3033 uon miner ivncfroͮen.
0,3034 alſ man beginnet ſcoͮen.

0,3035 daz kint ioh die wîegen.
0,3036 mulich iſt dı ͮ werlt zetriegeN.
0,3037 angeſtliche daz gerihte.
0,3038 da zaller livte geſihte.
0,3039 daz unreht wirt eruarn.
0,3040 wîe mak ich daz ie⸗mer bewarn.
0,3041 wir enmuzzen da mit ſchandᵉn.
0,3042 erſterben uon ir handen.
0,3043 die unſ geværich ſint beiden·
0,3044 ez en ruche got ſcheidᵉn.
0,3045 anders denne ich wæ̂ne.
0,3046 der mich ein die ſorgen âne.
0,3047 mit gewalte wol getæte.
0,3048 ob er min gnadᵉ hæte.”
0,3049 Die froͮen ſprachen im aue zu.
0,3050 “wir ſagen dir· waz tu tvͦ.
0,3051 habe herre uil gute reſte.
0,3052 daz iſt dir nudaz beſte.
0,3053 untzedaz got din angeſt wendᵉ.
0,3054 v̄ dir ſinen troſt ſende.
0,3055 wand giengez unſ an daz leben.
0,3056 ſo enmæhten wir dir geben.
0,3057 nehêin endᵉ mere.
0,3058 wandaz der engil here.
0,3059 der froͮen ofte erſchein.
0,3060 v̄ wrdᵉn enſamet ennêin.
0,3061 wir enwizzen welher toͮgen.
0,3062 der rede iſt unloͮgen.
0,3063 âne in ſo wart nie dehein man.
0,3064 der ſie ie bræhte daran.
0,3065 daz ſie iendᵉr uon unſ quame.
0,3066 v̄ iemanſ wort uernæme.
0,3067 der engil geſprah ſie dicche.
0,3068 ze ſinem liehtem anplicke.
0,3069 froͮte ſih ie div guͦte.
0,3070 mit reineſtætem muͦte.
0,3071 niht andᵉrs han wir geſehen.
0,3072 ſwaz wnders hie iſt geſchehen.
0,3073 daz chumꝫ uon dᵉs engels rat.
0,3074 der ſie íe beſorget hat.”
0,3075 Joſeph dᵉr zurnete ſere.
0,3076 er ſprah “ichen wil niht mere.
0,3077 uernemen ıwͮer koſe.
0,3078 ez waſ ein man boſe.
0,3079 niht des engels rat.
0,3080 der ivch betrogen hat.
0,3081 er kom geſlichen uz der ſtete.
0,3082 uon ſiner tumplicher bete.

0,3083 hat ſie ir mut uercherꝫ
0,3084 dᵉs ſin wir gehonet v̄ geſerꝫ”
0,3085 Ioſeph im gedahte.
0,3086 des in got widᵉr brahte.
0,3087 daz er wolte entⁱnnen.
0,3088 eſin div liv̂te inne.
0,3089 wrden alliehen.
0,3090 er ſprah er muſe entwichen.
0,3091 durh dᵉs libes an⸗geſt.
0,3092 untzer mæhte langeſt.
0,3093 die martir uf ſchîeben.
0,3094 die got werden v̄ die lieben.
0,3095 mit al ſiner habe wolter lan.
0,3096 daz duhte in baz getā.
0,3097 denne ob er dᵉs erbitte.
0,3098 daz er kumber mit ir litte.
0,3099 wand ez unwendich muſte ſín.
0,3100 do bei⸗ter untze der mænſchín.
0,3101 des nahteſ ufgen begunde.
0,3102 dabi er den wech funde.
0,3103 ſo er ſich erhube.
0,3104 ſin oͮgen waren im trube.
0,3105 uon leidᵉs v̄ des alterſ ſwæ̂re.
0,3106 wand uber die gegendᵉ mæ̂re.
0,3107 waſ ſin galter nehêin.
0,3108 alſ er des alles wart ennêin.
0,3109 mit im ſelben. v̄ genote.
0,3110 ſin ſache geordinote.
0,3111 an ſinem bette er gelach·
0,3112 der ellı ͮ herze wol mach·
0,3113 uon ſorgen beloſen.
0,3114 dᵉrne wolte dᵉn froͮdeloſen.
0,3115 v̄ den reinen brutdegen.
0,3116 niht lazzen underwegen.
0,3117 ſinen engel er im ſande.
0,3118 dᵉr in des gutliche ermande.
0,3119 waz er tuên ſcholde.
0,3120 v̄ wes got beginnen woldᵉ.
0,3121 Der engel im do zu ſprah·
0,3122 “hingelêit iſt din ungemah.
0,3123 ioſep kint dauit.
0,3124 din ſchepfære dir den troſt git.
0,3125 war wolteſtu gahen.
0,3126 du ſholt wider enpfahen.
0,3127 din gemaheln rêine.
0,3128 langer du nien weîne.
0,3129 ſie iſt ob allen wiben.
0,3130 v̄ muͦz íe⸗mer beliben.

0,3131 muter undᵉ mæit here.
0,3132 got lihet ir die ere.
0,3133 daz ſcholtu wol geloͮben.
0,3134 daz allez ir toͮgen.
0,3135 von dem heiligen geiſte chumꝫ
0,3136 der ie reht v̄ gnadᵉ frumꝫ
0,3137 an den toͮgenlichen rat.
0,3138 ſin guͦte dich erwelt hat.
0,3139 nu diên ir mit ſtætem mute.
0,3140 v̄ habes in lieber huͦte.
0,3141 wan dᵉr ſun den ſie bringet.
0,3142 den tievil er betwinget.
0,3143 ieſvs wirt er genant.
0,3144 daz kivt ein heilant.
0,3145 wand er die werlt hæilet.
0,3146 dı ͮ mit ſunden iſt gemæ̂ilꝫ
0,3147 uon der helle furꝫ er die.
0,3148 di ſinen willen ta⸗ten hie.
0,3149 der himel iſt im undertan.
0,3150 ze ſinem gebot muz er ſtan.
0,3151 v̄ allez dazter îe wart.
0,3152 daz iſt geſegent vnt bewart.
0,3153 uon ſiner magen⸗chrefte.
0,3154 v̄ mit der herſchefte.
0,3155 die niemen kan uerendᵉn.
0,3156 dar ſcholtu din dieneſt wendᵉN.”
0,3157 Ioſeph dᵉr vil einualte.
0,3158 niht langer er entwalte.
0,3159 ſin froͮde wart erhaben.
0,3160 ſin herze ſa entladen.
0,3161 uon ſorgen die er hæte.
0,4214 ez ist ſchone v̄ lieht.
0,4215 ander geſmide enmak nieht.
0,4216 dar zu ſih genozzen.
0,4217 daz bedûtet dᵉn kunich grozzen.
0,4218 der im die chrippe hete erchorn.
0,4219 v̄ hiên erdᵉ waſ geborn.
0,4220 der biden guten herzen.
0,4221 verdolt neheinen ſmerzen.
0,4222 der uon rehte daz wol weiz.
0,4223 wîe er den witen umbechrêiz.
0,4224 mit gotlicher gute.
0,4225 bedı ͮ rihte v̄ behute.
0,4226 Geîn dem chindᵉ frone.
0,4227 inder ſtat cerome.
0,4228 daz andᵉr wnder geſcah·
0,4229 daz ein michel olebach.
0,4230 uz einem kiſilinge floz·

0,4231 diu geſchihte duhte uil groz.
0,4232 der ſtein waſ niht ſo herte.
0,4233 daz er ſih des erwerte.
0,4234 erne brâht daz ole mæ̂re.
0,4235 fure al die burgære.
0,4236 bi dem geiſtlichem ole.
0,4237 mugen wir kieſen wole.
0,4238 die gotes barmunge.
0,4239 die deheine zunge.
0,4240 enmæhte fur bringen.
0,4241 ia ſchulen wir dᵉs gedingen.
0,4242 daz wir allenthalben.
0,4243 mit der ſûzzen ſalben.
0,4244 die wndᵉn ſo beſtricheN.
0,4245 daz dı ͮ fule muͦzze entwicheN.
0,4246 Ein luglicher got.
0,4247 der die ſturme gebot.
0,4248 bedı ͮ folchwich v̄ ſtrite.
0,4249 der ſtuͦnte an dᵉr cite
0,4250 zerome hohe geſat.
0,4251 in erte elliv diu ſtat.
0,4252 er waˢ marſ genant.
0,4253 v̄ uil wíten erchant.
0,4254 er hete die werlte betrogen.
0,4255 v̄ zu im gezogen.
0,4256 daz ſie durh in alletaten.
0,4257 v̄ in zegote haten.
0,4258 der hete daz uor geſaget.
0,4259 ſwenne ſo eîn maget.
0,4260 ein dᵉgenkīt gebære.
0,4261 daz ane uater wæ̂re.
0,4262 ſo muſe er vallen zŵare.
0,4263 ſie wanten indᵉr burge.
0,4264 daz daz iemer wrde.
0,4265 daz maget kint truge.
0,4266 ane mannes fuge.
0,4267 doh hîezzen ſie durh gwarheit.
0,4268 di valſ⸗lichen gotheit.
0,4269 mit flizze ſtarche ueſten.
0,4270 vnt allez daz ſie weſten.
0,4271 da ſie mit ſcholte geſtân.
0,4272 daz lêiten ſie daran.
0,4273 do chriſt wart geborn.
0,4274 do waſ ir antwerch uerlorn.
0,4275 diu ſule ſich do zarte.
0,4276 daz nîemen des gewarte.
0,4277 untze ſie en allen gahen.
0,4278 ir meiſter uallen ſahen·

0,4279 mi⸗chel wart daz chrachen.
0,4280 diu livte muſen wa⸗chen·
0,4281 uon dem ſlage ſie erchomen.
0,4282 erſchutte wart do rome.
0,4283 uon der alten trugheit.
0,4284 got wolte mit der warheit.
0,4285 den ſtuͦle ſelbe rei⸗nen.
0,4286 v̄ zaigete daz man in einen.
0,4287 zegote erchennen ſcholte.
0,4288 alſ dᵉr tieuil do uerdolte.
0,4289 dᵉn ſlach uon himel ſo grozzen.
0,4290 er fûr ze ſinen genozzen.
0,4291 ſa uerſtozzen indie helle.
0,4292 mit vil ŵelichem geſchelle.
0,4293 da iſt er gebunden ſere.
0,4294 daz er niemer mere.
0,4295 her uz mak geraichen.
0,4296 daz iſt daz dritte zêicheN.
0,4297 Daz fierdᵉ wnder daz waſ.
0,4298 diu michel unanimitaſ.
0,4299 aller fridᵉ meiſte.
0,4300 mit dᵉs keiſers uolleiſte.
0,4301 der wart erhaben v̄ geſworn.
0,4302 do chⁱſt waſ geborn.
0,4303 an dem tage vil heren.
0,4304 da wolter unſ mit leren.
0,4305 daz er der ware fridᵉ ſi.
0,4306 da wir gnade uinden bi.
0,4307 v̄ der unſ ſicher mache.
0,4308 von allem ungemache.
0,4309 v̄ uon dᵉſ tievilſ gewalte.
0,4310 deſ hohfart er ualte.
0,4311 mit ſiner geinŵrte.
0,4312 v̄ der meide geburte.
0,4313 unſ kom fridᵉ guter.
0,4314 do diu reine muter.
0,4315 den ſun umbevîe.
0,4316 dᵉr den ubeln tot niht enlîe.
0,4317 ſo uaſte richſen alſ é.
0,4318 dennoh brahter unſ ſældᵉn me.
0,4319 daz iſt daz e⸗wige leben.
0,4320 daz er den ſinen wil gebeN.
0,4321 Auguſtuſ aue gedahte.
0,4322 an der heren chriſtes nahte.
0,4323 waz ſiner chrone tohte.
0,4324 v̄ mit welhen dingen er mohte.
0,4325 ſinen gwalt erzai⸗gen. mit gute.
0,4326 v̄ ſin tugentriche gemute.

0,4327 in ſinem gezelt er lach.
0,4328 keiſerliche alſ er pflach·
0,4329 do froͮt er ſich dᵉr riche.
0,4330 dı ͮ im dienten uorhtliche.
0,4331 v̄ der manigen landᵉ.
0,4332 dı ͮ da inſiner hande.
0,4333 ſtuͦndᵉn ane widᵉrſtrit.
0,4334 wand nie uordᵉſ noh danah ſit.
0,4335 wart dehein keiſer ſo mæ̂re.
0,4336 dᵉm elliv div werlt wâre.
0,4337 enſamet undᵉrtan.
0,4338 wie diu ſcholte geſtan.
0,4339 daz muͦſer beſorgen.
0,4340 an dem ſelben morgen.
0,4341 do waſ er wordᵉn ennein.
0,4342 da wol ſin tugent an ſchéin.
0,4343 daz alle die der wæren.
0,4344 witen indᵉn charchæren.
0,4345 geuangen v̄ gebundᵉn.
0,4346 die gedingen nîen chundᵉn.
0,4347 daz man die liezze fri.
0,4348 chriſt wolte da bi·
0,4349 ſih ſelben lan erchennen.
0,4350 v̄ ſin goteheit nennen.
0,4351 der magede ſun ſuͦzze.
0,4352 mit gnadeklichem gruzze.
0,4353 chom er ſinen kindᵉn.
0,4354 er hiez ſie abebinden.
0,4355 die cheten alſo ſŵare.
0,4356 da zedᵉm hel⸗lecharchæ̂re.
0,4357 die ſiner hilfe îe baten.
0,4358 v̄ ſin gebiten haten.
0,4359 er loſte ſie mit ſiner chumfte.
0,4360 daz zeichen waſ daz funfte.
0,4361 Daz ſehſte ſchult ir horen.
0,4362 mit willigen oren.
0,4363 daz zeiget oͮh hince got.
0,4364 auguſtꝰ aue gebot.
0,4365 uber elliu ſinı ͮ riche.
0,4366 die ir herren frauelliche.
0,4367 wæ̂ren entrunnen.
0,4368 daz die alle wîder ſunnen.
0,4369 v̄ daz ſie ŵruen ſûne.
0,4370 ze ir rehtem hertûme.
0,4371 die daz gebot zebrachen.
0,4372 v̄ die uolge uerſprachen.
0,4373 die muſen lidᵉn grozze not.
0,4374 in wart ertæilet dᵉr tot.

0,4375 drizzich tv⸗ſent v̄ mere.
0,4376 die hiez der furſte here.
0,4377 durh die frauel hoͮpten.
0,4378 die daz niht geloͮpten.
0,4379 daz ime erneſt wære.
0,4380 die freiſten leidı ͮ m̂ære.
0,4381 daz bezeichent die uerworhten.
0,4382 die da wellent ane uorhten.
0,4383 diſe werlte buͦwen.
0,4384 die ſchalke ungetrıwͮen.
0,4385 hant ſih gerihte ze uehtin.
0,4386 wider unſeren trehtin.
0,4387 der unſ hat geheilet.
0,4388 ſo wirt oͮh in uerteilet.
0,4389 ſele undᵉ lip en⸗ſamet.
0,4390 wan ſwer ſih hie ſchamet.
0,4391 zehoren daz gotes wort.
0,4392 ez gerıwͮet in dort.
0,4393 ſo er ſin buzze muz beſtan.
0,4394 des geruche er unſ erlan.
0,4395 dᵉr unſer brodicheit.
0,4396 mit ſiner gotheit.
0,4397 bedechet hat ſo ſchone.
0,4398 v̄ gît ſih ſelben unſ zelone.
0,4399 Daz ſibent was ein ſterne.
0,4400 der dute dᵉn mandelcherne.
0,4401 uon aaroniſ gerte.
0,4402 do die nuzze whſen herte.
0,4403 uf dem durrem zwîe.
0,4404 dı ͮ maget ſente marie.
0,4405 wart bezæichent da mite.
0,4406 dı ͮ mit kivſlichem ſite.
0,4407 v̄ oͮh ane manneſ rate.
0,4408 die mandeln unſ braht hate.
0,4409 ir nıwͮegebornz kint.
0,4410 iſt ſo mahtik daz ime ſint.
0,4411 ellı ͮ riche undᵉrtan.
0,4412 er híez den ſterne wolgetan.
0,4413 uon den wolchen ûf ſtigen.
0,4414 mohten ez niht uerſwi⸗gen.
0,4415 die gelerten v̄ die alten.
0,4416 die ſinnes chun⸗den walten.
0,4417 die ſprachen zir trıwͮen.
0,4418 iz be⸗dûtet dᵉn kunich nıwͮen.
0,4419 den diu maget ſcolte tragen.
0,4420 ſie heten ez uon den wiſſagen.
0,4421 uil dicke uernomen.
0,4422 er muſe mit liehte chomen.

0,4423 wand er oͮh uon nîehte.
0,4424 indem ewîgen lîehte.
0,4425 hete geſchafen elliu dinch·
0,4426 dᵉn himel v̄ den umberinch.
0,4427 der ſterne hub ſinen ſchîn.
0,4428 andᵉm abent do diu kunigín.
0,4429 daz ware lieht gebar.
0,4430 vil rehte cheret er dar.
0,4431 da er was in dem ſteine.
0,4432 v̄ ſin muter rêine.
0,4433 unt gab in ſîn urkunde.
0,4434 ſo lange untze an die ſtundᵉ.
0,4435 daz er die kunige vz erŵeite.
0,4436 vnt ſie zedᵉr ſeldᵉ belêite.
0,4437 Do der ahtode tach.
0,4438 nah ſiner geburte gelach.
0,4439 beſniden er ſich do lie.
0,4440 ſwie an im wrdᵉ fundᵉn nîe.
0,4441 deheiner ſlahte meil.
0,4442 daz geſcah durh unſer heil·
0,4443 wizzer waſ er dᵉnne der ſn̂e.
0,4444 iedoh enlîez er im die é.
0,4445 uf der erdᵉ niht uer ſmahen.
0,4446 die wir ſchulen enpfahen.
0,4447 geheizzen wart er ih̄s.
0,4448 der engel nant in alſuſ.
0,4449 nu dᵉwingen wir v̄ zamen.
0,4450 unſer brodᵉ inſinem na⸗men.
0,4451 mit vil reinlichen ſiten.
0,4452 wirne werdᵉn beſníten.
0,4453 alſo uon ſiner lere.
0,4454 wir muzzen unſ ſere.
0,4455 anen gotes hulde.
0,4456 v̄ belibēt unſer ſchulde.
0,4457 totliche uberladen.
0,4458 dᵉr armen ſele ze ſchaden.
0,4459 wand ez ir allez bechumet.
0,4460 ſwaz der lip hie gefrumet.
0,4461 ſo diu ſchidunge ergat.
0,4462 ſælich dᵉr da iht rehtes hat.
0,4463 Chaldea iſt ein lant.
0,4464 an der ſcʰrift alſo genant.
0,4465 da ſtundᵉn nah dᵉr ſage.
0,4466 dríe kunige an chriſtes tage.
0,4467 ufeinem tæidinge.
0,4468 die waren kunlinge.
0,4469 ſie wolten undᵉrſcheidᵉn.
0,4470 ir riche vn̄ ir eigen.

0,4471 want ſie zeŵrfen ungerne.
0,4472 do chom der liehte ſterne.
0,4473 mit grozzem ſchîm. mit nıwͮer chrefte
0,4474 gaheſ zuder herſchefte.
0,4475 die herren ſih berieten.
0,4476 waz dᵉr ſterne ſcholt gebieten.
0,4477 v̄ waz er dingeſ mæînte.
0,4478 ir wiſheit ſih uereînte.
0,4479 daz in dᵉr ſchepfære.
0,4480 damit gekundet wæ̂re.
0,4481 zeſamen ſie do ſŵren.
0,4482 zehante daz ſie furen.
0,4483 ſwar ſie daz zeichen leite.
0,4484 ir ravit waren gerêite.
0,4485 da ſŵngen ſih ûf die helde.
0,4486 vnt chérten gêin der ſelde.
0,4487 des kindeſ v̄ der muter.
0,4488 got uater guter.
0,4489 der wîſte in daz lieht allez for.
0,4490 in dᵉn luften enbore.
0,4491 durh die werlt brêite.
0,4492 alſ er in dᵉn wech ſæ̂ite.
0,4493 untzer ſie braht in daz lant.
0,4494 da geborn waſ dᵉr heilant.
0,4495 div liebe hîez ſie gahen.
0,4496 wan ſie ſih uerſahen.
0,4497 gotes inmenniſken ahte.
0,4498 dᵉr in wol geNadᵉn mæhte.
0,4499 Do diſe kunige drie.
0,4500 muteſ wiſe. dᵉr ſundᵉn frîe.
0,4501 zeiheruſalem kamen.
0,4502 ein friſte ſie da namen.
0,4503 mit gemêinlichem râte.
0,4504 daz ez dᵉr kunich iht hate.
0,4505 zeleidᵉ oder zeunminne·
0,4506 alſ er dᵉs wrde inne.
0,4507 daz ſie in dem landᵉ wæ̂ren.
0,4508 vndᵉ in iedoh uerbæren.
0,4509 do giengen die rec⸗ken ziere.
0,4510 fur den ubeln wirt ſchiere.
0,4511 herodᵉs waſ er genant.
0,4512 v̄ rihſent uber daz lant.
0,4513 er en⸗pfie ſie wol fur wâre.
0,4514 do huben ſie uf dı ͮ mæ⸗re.
0,4515 uon dᵉm nıwͮen kindᵉ.
0,4516 v̄ dem ſterne dᵉr in luhte.
0,4517 der kunik enpfieng ez ſwîndᵉ.
0,4518 dı ͮ rede in fremde duhte.

0,4519 al dᵉr hof erchom ioh dı ͮ ſtat.
0,4520 der herre ſie aue bat.
0,4521 daz ſie im furbaz ſæ̂iten.
0,4522 v̄ der warheit bereiten.
0,4523 umbe daz kint ſo here.
0,4524 des name. gwalt. v̄ ere.
0,4525 ſo chreftich ſcholte ſin.
0,4526 wîe in daz wære worden ſchîn.
0,4527 Die herren in antwrten.
0,4528 mit zuhtlichen worten.
0,4529 “wir ſuchen daz ſelbe kint.
0,4530 durhdaz untir ime ſint.
0,4531 bedı ͮ engel v̄ liûte.
0,4532 daz zæiget er wol zedûte.
0,4533 ir meget ez horen gerne.
0,4534 uon himel chom ein ſterne.
0,4535 da wir waren alle dri.
0,4536 ſo michel ſchonheit waſ im bi.
0,4537 daz ſie niemen furbringen mach·
0,4538 do gŵnnen wir liebē tach.
0,4539 wandᵉ wir anden ſtundᵉn.
0,4540 uon goteſ gute er fundᵉn.
0,4541 waz daz wnder meînte.
0,4542 div ſchrift. unſ daz beſcheînte.
0,4543 wîe daz zeichen ſcholt erſchínen.
0,4544 ſo chriſt heilant dᵉn ſínen.
0,4545 zehelfe wolte chomen.
0,4546 alſo heten wirz uernomen.
0,4547 do ẇrden wir zerate.
0,4548 daz wir ſtrîchen drate.
0,4549 die herſchaft zeſuchen.
0,4550 ᵛ ̄ ob ſin got wil geruchen·
0,4551 ſo mugen wir niht erwinden.
0,4552 vntze wir die heimut vindᵉn.
0,4553 die daz kint beſezzen hat.
0,4554 dem al dı ͮ werlt zedîenſte ſtat·
0,4555 ſin ſterne unſer wiſel wart.
0,4556 v̄ gab unſ froliche uart.
0,4557 untze her an daz burgetor.
0,4558 da entweîch er unſ uor.
0,4559 do gedingeten wir zware.
0,4560 daz unſer heil hie wæ⸗re.
0,4561 v̄ oͮh hie wrden gewert.
0,4562 des unſer herze⸗ſere gert.
0,4563 wir wolten daz kint eren.
0,4564 v̄ ſinen gewalt uil heren.
0,4565 ze den ſinen fuzzen.
0,4566 diemutekliche gruzzen.”

0,4567 Herodes der uerworhte.
0,4568 ſines richeſ er do uorhte.
0,4569 er gewan manigen mut.
0,4570 waz im zetûn wære guͦt.
0,4571 er gedaht daz er mit ſwerten.
0,4572 ſin riche muſe beherten.
0,4573 do beſant er di wîſen
0,4574 die geêrten v̄ die griſen.
0,4575 die der buche pflagen.
0,4576 erbegunde ſie fragen.
0,4577 weſ dı ͮ ſchrift v̄ die wiſſagen iæhen.
0,4578 vnt wa ſie ſih uerſæhen.
0,4579 daz chriſtes geburt ſcholte ergan.
0,4580 dᵉm elliv riche undᵉrtan.
0,4581 v̄ dienſthaft muſen ſin.
0,4582 die herren taten im daz ſchín.
0,4583 betlehem ſie benanten.
0,4584 want ſie daᶻ erchanten.
0,4585 daz in div maget gebære.
0,4586 dı ͮ uon dauit kom̄ wære.
0,4587 die dri kunige er do bat.
0,4588 ſo ſie komen andie ſtat.
0,4589 daz ſie daz kint fereiſten.
0,4590 daz ſie daran leiſten.
0,4591 des er ſie gebate.
0,4592 daz ſie boten drate.
0,4593 nah im hiezzen ilen.
0,4594 er wolt oͮh zedᵉn wilen.
0,4595 ſich bieten anſinen fûz.
0,4596 daz im der ſorgen wrde buz.
0,4597 v̄ al ſiner miſſetate.
0,4598 die er gefrumet hate.
0,4599 die ſûzze dᵉr worte er bot.
0,4600 v̄ ahtet dᵉn bittern tot.
0,4601 toͮgenliche in dᵉm mute.
0,4602 dᵉr ubel v̄ dᵉr ungute.
0,4603 Die kunige urloͮp namen.
0,4604 do ſie do widᵉr kamen.
0,4605 an ir wech. uz der ſtete.
0,4606 nah ir wnſke v̄ ir bete.
0,4607 ruchete ſie got gewerne.
0,4608 ſinˢ geleites andem ſterne.
0,4609 er kom in aue v̄ fuͦre in vor.
0,4610 rehte uon dᵉm purgetor.
0,4611 untze an die ſæligen ſtat.
0,4612 da ſih nidᵉr hete geſat.
0,4613 mit dem kindᵉ dı ͮ maget.
0,4614 dı ͮ ſældᵉ in wol behagete.

Referenzkorpus Mittelhochdeutsch v2.0 (https://linguistics.rub.de/rem) 46

https://linguistics.rub.de/rem


M241: Priester Wernher: Driu liet von der maget Diplomatischer Lesetext

0,4615 v̄ erhvb ir herze ſo.
0,4616 daz ſie wrden ſtarche fro.
0,4617 v̄ lobe⸗ten gotes toͮgen.
0,4618 dı ͮ ſie ſahen mit ir oͮgen.
0,4619 ſus brahte ſie ir wîſel dar.
0,4620 der liehte v̄ wolgevar.
0,4621 v̄ geſtunt da zeſtet.
0,4622 damit er in zewiſe tet.
0,4623 daz ſie furbaz nîen ſcholten.
0,4624 ob ſie got eren wolten.
0,4625 die furſten indaz huſ draten.
0,4626 mit ir opfer daz ſie haten.
0,4627 uon richem willen bereit.
0,4628 fur daz kint v̄ die meit.
0,4629 víelen ſie herzekliche.
0,4630 ir mut waſ uerſtantliche.
0,4631 want den ſie menniſken ſahen.
0,4632 dᵉr gotheit ſie im iahen.
0,4633 v̄ daz ſie áne meil wære.
0,4634 diu in muͦter gebære.
0,4635 dᵉr eine truch inder hant.
0,4636 die goltmaſſen wolgebrant.
0,4637 damit bedûter die chraft.
0,4638 v̄ die keiſerlichen herſchaft.
0,4639 die dᵉr kunich aller kunige hat.
0,4640 dem daz golt wol ze mazze ſtat.
0,4641 dᵉr andᵉr brahte wiroͮch.
0,4642 daran erzaiget er oͮch.
0,4643 daz er got wære v̄ ewart.
0,4644 der al die werlte bewart.
0,4645 dᵉr dritte mirren dar bot.
0,4646 damit urkundet er dᵉn tot.
0,4647 den er ſít an dᵉm cruce leit·
0,4648 ia waſ do ein gewónheit.
0,4649 daz man toten mit mirren behielt.
0,4650 daz ire dᵉhein fûle wîelt.
0,4651 daz opfer waſ bezæichenlich.
0,4652 lobeſam v̄ ŵnneklich·
0,4653 ia heten ſie fur ware.
0,4654 deſ kindes herſchaft mære.
0,4655 ſin gotliche guͦte.
0,4656 v̄ des todeſ diemute.
0,4657 an dᵉr gebe wol beſlozzen.
0,4658 deſ hant ſie uon rehte genozzeN.
0,4659 [D]ie lieben gotes holdᵉn.
0,4660 do ſie des nahtes ſlafen ſcholdᵉn.
0,4661 ein engel liehter in erſcheín.
0,4662 v̄ gebót in daz ſie hêim.

0,4663 ein andᵉr ſtrazze muſen uârn.
0,4664 er ſprah “ir ſchult daz bewarN.
0,4665 daz ir den kunich ith me ſehet.
0,4666 v̄ ime deſ ueriehet.
0,4667 wa daz kint mit dᵉr mutter ſi.
0,4668 want untrıwͮe wonet im bi.
0,4669 andᵉrſ hat er gedaht.
0,4670 denner ivh habe inne braht.
0,4671 er wil dᵉn heilaN T flieſen.
0,4672 dᵉs ſchulet ir in uerkieſen.”
0,4673 do ſie dᵉn morgen ſahen.
0,4674 ſie begundᵉn gahen.
0,4675 zedᵉr milten chuniginne·
0,4676 dı ͮ gruzte ſie mit minne.
0,4677 mit vrloͮbe ſie dan ſchieden.
0,4678 v̄ chuſten andi wieĝen.
0,4679 da ir herre inne lach.
0,4680 daz waˢ in der liebeſte tach.
0,4681 den ſie gelebet haten.
0,4682 deſ engels gebot ſie taten.
0,4683 vnt namen in eine chrumbe.
0,4684 ioh ein ander uart umbe.
0,4685 ſuſ mit mit flizze ſie behuͦten.
0,4686 ob herodes wolte ŵten.
0,4687 daz er ſie doh niht geſchendᵉn.
0,4688 noh dᵉr reiſe mæht erwenden.
0,4689 ſie furen in ir gegene.
0,4690 got in ſinem ſegene.
0,4691 brahte ſie heîn geſundᵉ.
0,4692 zeeiner unlangen ſtunde.
0,4693 [V]ber die wochen ſehſe.
0,4694 do ſie des zit weſ⸗ſe.
0,4695 do braht dı ͮ maget gute.
0,4696 mit froͮderichem mute.
0,4697 hinze chirchen ir ſun.
0,4698 alſ dı ͮ é gebot ze tûn.
0,4699 daz reht ſie wol behielt.
0,4700 ſwie ſie dᵉr kivſkeit wíelte.
0,4701 diu indᵉm himel oben.
0,4702 iemer iſt ze loben.
0,4703 ſie zunte ir liehte cherzen.
0,4704 dı ͮ îe in dᵉm herzen.
0,4705 liehter was denne dı ͮ ſunne.
0,4706 aller engele wnne.
0,4707 zŵo turteltuben ſie brahte.
0,4708 da ir got mit gedahte.
0,4709 wan under dᵉn uogeln allen.
0,4710 niht me lebet ane gallen.

0,4711 niht ſo guteſ v̄ ſo reineſ.
0,4712 ane die bedorfte deheineſ.
0,4713 andᵉrn opferes dı ͮ reine.
0,4714 diu muͦter iſt v̄ maget eine.
0,4715 dar chom dᵉr alte ſimeon.
0,4716 dᵉm hete got zelon.
0,4717 ſi⸗nes gedinges daz geben.
0,4718 daz er ſo lange mv⸗ſe leben.
0,4719 untzer den waren heilant.
0,4720 enpfien⸗ge in ſine hant.
0,4721 v̄ in froliche geſæhe.
0,4722 dᵉſ dᵉr himel zeherren iæhe.
0,4723 do hub er in ûf mit froͮdᵉ.
0,4724 deſ herzelieber beſchoͮde.
0,4725 v̄ deſ gnadᵉn er gerte.
0,4726 er ſprah. “nu bin ich gewerte.
0,4727 herre dᵉs ich îe bat.
0,4728 du haſt mich braht andie ſtat.
0,4729 daz ih din heil geſehen han.
0,4730 nu ſcholt du mich varnlân.
0,4731 herre indinem fridᵉ.
0,4732 durh dᵉſ liehtes undᵉrdige.
0,4733 daz du der werlte haſt geſant.
0,4734 herre daz han ich erkant.”
0,4735 Ein witwe diu hiez anne.
0,4736 diu was geweſen lange.
0,4737 indᵉm gotes huͦſe.
0,4738 deſ nahteˢ ane gruͦſe.
0,4739 daz ſie [ir] níen uorhte.
0,4740 andᵉrſ ſie niht en worhte.
0,4741 wandaz ſie ir gebetes hute.
0,4742 div ſtæ̂te v̄ diu vil gute.
0,4743 zæigete uf dᵉn heilant
0,4744 vnt umbeviench in zehant.
0,4745 ſie ſprah daz er ware.
0,4746 der werlte ſchepfære.
0,4747 dᵉr mit menniſkli⸗cher ẇat.
0,4748 ſin herſchaft bedecket hat.
0,4749 er wæ⸗rez der riche chriſt.
0,4750 der rehten troſt. dᵉr armē geniſt.
0,4751 do heter urkundes genuch.
0,4752 dı ͮ muter dı ͮ in truch·
0,4753 uil werdᵉ ir da geſah·
0,4754 ſin lop daz waˢ ir gemach.
0,4755 Von gote birn wir allenſamet.
0,4756 an diſen dingen gemanet.
0,4757 ſo wir zechirchen gen.
0,4758 daz wir da zuhteklichen ſten.

Referenzkorpus Mittelhochdeutsch v2.0 (https://linguistics.rub.de/rem) 49

https://linguistics.rub.de/rem


M241: Priester Wernher: Driu liet von der maget Diplomatischer Lesetext

0,4759 v̄ daz wir uon herzen meinen.
0,4760 ob al dᵉr werlte in einen.
0,4761 der unſ uon nihte geſchuf.
0,4762 unſer gebet v̄ unſern rv̂f.
0,4763 ſchulen wir an in wendᵉn.
0,4764 ia mag er wol ueren⸗dᵉn.
0,4765 ſwaz unſ ſorgen obelit.
0,4766 er iſt der die gnade git.
0,4767 dı ͮ iemer wert ane wanch.
0,4768 aller wíſheit anvanch·
0,4769 er iſt oͮh diu ware minne.
0,4770 diu da unſer ſinne.
0,4771 erzunten ſol mit ſinem viv̂re.
0,4772 dazu hat er unſ ze ſtiure.
0,4773 ſine muter geben.
0,4774 die unſ daz ewige leben.
0,4775 uil wol mak erwerben.
0,4776 die in ir huldᵉn erſterben.
0,4777 Do daz mære chom geflogen.
0,4778 daz herodeſ waſ betrogen.
0,4779 uon dᵉn kunigen drien.
0,4780 uor leidᵉ began er ſchrîen.
0,4781 alſ er toben wolde.
0,4782 er ſprah daz er ſie mit goldᵉ.
0,4783 widᵉr wæge alle.
0,4784 in ze ſchanden v̄ zeualle.
0,4785 daz ſie im niht boten ſanden.
0,4786 do in chriſt chom zehanden.
0,4787 alſ ſie hetē gelobet.
0,4788 do waſ den herren ſo gezoget.
0,4789 daz ſie wol entwichen waren.
0,4790 daz er nîen mohte ire geuaren.
0,4791 doh hiez er in nah riten.
0,4792 v̄ ſuchen alſo witen.
0,4793 do daz niht uervíe.
0,4794 zerate er mit grimme gie.
0,4795 mit ſinen mortgelichen.
0,4796 die rieten oͮh im tobelichen.
0,4797 daz man dı ͮ kint elliv erſluge.
0,4798 ſo gaheſ mit dᵉr fuge.
0,4799 daz chriſt undᵉr in uerdurbe
0,4800 é daz er uerborgen wrdᵉ.
0,4801 So we dir untriwe daz du biſt.
0,4802 ſie wanten daz dᵉr liſt.
0,4803 da zegot uerholn wære.
0,4804 des tieuelſ uolgære.
0,4805 die waren dar an erblendet.
0,4806 gehonet v̄ geſchendet.

0,4807 der magede ſun uil wol genaſ.
0,4808 daz herodis wille was·
0,4809 daz enmohte niht ergen.
0,4810 ein engil chom zebethlehen.
0,4811 ioſeben er an harte.
0,4812 daz er daz kint bewarte.
0,4813 er hiez in weſen muntir.
0,4814 v̄ ſeit im oͮh dar untir.
0,4815 die kumftigen ſorgen.
0,4816 dı ͮ dannoch waſ uerborgen.
0,4817 indᵉs kunges eitirgem rate·
0,4818 er mant in ilen drate.
0,4819 daz er furte dᵉn heilant.
0,4820 uerre inegiptelant.
0,4821 under die heide⸗niſke diet.
0,4822 daz gebot er v̄ gerîet.
0,4823 daz er ſih da enthabete.
0,4824 untzer im aue ſagete.
0,4825 des froͮte ſih diu maget mit dᵉm alten.
0,4826 daz er ſcholte [behalten]
0,4827 daz unſchuldige chriſtes blut.
0,4828 daz ſo gnadik unde guͦt.
0,4829 Do ioſep gewarnet wart.
0,4830 er hub ſih ſa an die uart.
0,4831 uil ſnelle v̄ unbedrozzen.
0,4832 dᵉr di werlt hat beſlozzen.
0,4833 vnt elliu dinch in ſiner hant.
0,4834 der wolte ditze irdiſke lant.
0,4835 mit ungemache buwen.
0,4836 er floch die ungetrıwͮen.
0,4837 die engele waren im bi.
0,4838 ſin muͦter edile v̄ fri.
0,4839 fure des nahteſ dan.
0,4840 mit ir dᵉr uil rêine man.
0,4841 der ſie bediu berûchte.
0,4842 die fremdᵉn chriſt beſuchte.
0,4843 dᵉr máne bot im ſinen ſchín.
0,4844 dᵉr indᵉr pfallen⸗ze ſin.
0,4845 uerdolt neheine vinſter.
0,4846 die ivdᵉn lie er zeder vinſter.
0,4847 er wolte mit dᵉn heiden. ſin lop gemeren.
0,4848 v̄ zu den gnadᵉkliche cheren.
0,4849 daz ſie ſich toͮfen lîezzen.
0,4850 unt im dieneſt gehiezẑeN.
0,4851 Swaz der tieuil angetreit.
0,4852 ih ŵeiz er ſich niemer geleit.
0,4853 untzer daz uol bringet.
0,4854 ſwa er îe nah ringet.

0,4855 daz chan er wol beſtæten.
0,4856 mit bítterlichen ræten.
0,4857 herodes der tumbe.
0,4858 der hiez do rennen umbe.
0,4859 al die ſinen wtrîche.
0,4860 er hiez ſie grim⸗mekliche.
0,4861 die iungen degen uerlieſen.
0,4862 ſwa ſie daz mæhten kieſen.
0,4863 daz ſie inden zŵein iaren.
0,4864 uon muͦter chomen wæren.
0,4865 a bimatu et infra.
0,4866 er hiez ſie allenthalben da·
0,4867 ſinen willen leiſten.
0,4868 é iz diu livte uereⁱſten.
0,4869 daz der ſchade wære ergangen.
0,4870 der wolf was mit zorne beuangen.
0,4871 Die boten ſih ufſŵn⸗gen.
0,4872 indie ſtat ſie drungen.
0,4873 dı ͮ betlehē heizzet.
0,4874 ir herze waſ gereizzet.
0,4875 mit êitirigem hazze.
0,4876 ſie furen uon gazzen zegazze.
0,4877 dı ͮ ſwert ſie erbarten.
0,4878 den grimmen tot ſie garten.
0,4879 ſie zuhten bi den uahſen.
0,4880 diu kint ungewahſen.
0,4881 dı ͮ hoͮbet ſie abeſlugen.
0,4882 bêin v̄ arme genugen.
0,4883 v̄ rigen ſiv an dı ͮ wafen.
0,4884 div bi dᵉn ammen ſla⸗fen.
0,4885 ſcholten an ir bruſten.
0,4886 owî weſ mahte ſie geluſten.
0,4887 die ſogetanen mort taten.
0,4888 der tieuil hete ſie uerraten.
0,4889 v̄ dar zu geſchun⸗det.
0,4890 ane des rat niemen ſundet.
0,4891 die geſellen der mêintate.
0,4892 die ilten uil drate.
0,4893 rehte alſe umbe wêite.
0,4894 uon bette zebette.
0,4895 uon fiûre ze fivre.
0,4896 inrehalp dᵉr burchmure.
0,4897 in ſelben zeſcʰanden.
0,4898 vnt trugen in den handen.
0,4899 die blutigen wêre.
0,4900 ſam ſie mit einem hére.
0,4901 wichlich haten geſtriten.
0,4902 mit wlfinen ſitten.

0,4903 tobeten diſe diebe
0,4904 ir herren zeliebe.
0,4905 durh sin unherez gebote
0,4906 wider die nature v̄ gote.
0,4907 Do ſie diu kint fúrbrahten.
0,4908 andı ͮ ſie uahten.
0,4909 unmanliche mit arge.
0,4910 do rumten ſie die zarge.
0,4911 vnt tæilten ſich in die gegen.
0,4912 oͮh da nider legen.
0,4913 uil maniger muter froͮde.
0,4914 in ir aller beſchoͮde.
0,4915 witen wart dı ͮ ſlahte.
0,4916 diu zal iſt uz dᵉr ahte.
0,4917 owe der ſtæininen herzen.
0,4918 dı ͮ dᵉn muterlichen ſmerzen.
0,4919 îe mahten uertragen.
0,4920 owi welh ŵfen. welh chlagen.
0,4921 da dı ͮ kint waren indᵉr not.
0,4922 halplebentige v̄ halp tot.
0,4923 da ſi lagen allen ende.
0,4924 hie die fuzze dort die hendᵉ.
0,4925 owê daman ſie hin zuᶜhte.
0,4926 v̄ in daz leben abdrukte.
0,4927 da dᵉr kindᵉ blut nidᵉr goz·
0,4928 den uerkolten indie ſchôz.
0,4929 ſwem ie her⸗zeliep geſcah.
0,4930 dᵉr weiz herze leidᵉs ungemach.
0,4931 waz herzeliep chumbers hat.
0,4932 daz mit herzeleide geſtat.
0,4933 Do der mort gefrumet waſ.
0,4934 unt nehein dᵉgenkint genaſ.
0,4935 in allem dᵉm chreizze.
0,4936 do beweîntez uil heizze.
0,4937 v̄ uil ſere dı ͮ lantſchaft.
0,4938 ſo ſwære waſ des leideſ chraft.
0,4939 andᵉn wirten v̄ den froͮen.
0,4940 muͦſeman iamer ſchoͮen.
0,4941 die ſtete lagen froͮdeloſe.
0,4942 die muter ſinneloſe.
0,4943 wan ſie troſteſ nîen haten.
0,4944 iedoh hat ſie nu beraten.
0,4945 dı ͮ grozze guteˢ gute.
0,4946 die mit ir ſelbes blute.
0,4947 v̄ mit der kindᵉ unſchuldᵉ.
0,4948 erwrben ſine hulde.
0,4949 v̄ die ewigen reſte.
0,4950 daz iſt aller froͮden beſte.

0,4951 Got ſelbe wolte rechen.
0,4952 die ubermut zebrechen.
0,4953 die herodes furte
0,4954 ze chriſtes gæ̂inwrte.
0,4955 gote wolter angeſigen.
0,4956 do muͦſer ſchantliche geligen.
0,4957 zeeiner churzen friſte.
0,4958 waz hulfen in die liſte.
0,4959 der ſin herze uol ſwe⸗bete.
0,4960 do er mit untrıwͮen lebete.
0,4961 waz hilfet daz ſilber oder golt.
0,4962 da der boſe niht uerdolt.
0,4963 rehter tugendᵉ invart.
0,4964 der ſchatze niemen deſ bewart.
0,4965 er ne muzze erſterben.
0,4966 v̄ zevalwiſke werdᵉn.
0,4967 Herodes begundᵉ ſiechen.
0,4968 daz uf den betteziehen.
0,4969 ſwebet bluͦt [v]̄ w[arc]h.
0,4970 dı ͮ ſuht dı ͮ wart alſo ſtarch·
0,4971 daz er gar fulen began.
0,4972 nie menniſk mêre note gewan.
0,4973 v̄ unſælde alſo uil·
0,4974 dᵉheine wnne noh dᵉhein ſpil
0,4975 maht er geſchoͮen uf dᵉr erde.
0,4976 v̄ ſmachte vil unwerde.
0,4977 an allen ſinen lidᵉn.
0,4978 ſin gewalt enmohte daz niht gefriden.
0,4979 erne muſe leitlichen.
0,4980 ligen uor armen v̄ richen.
0,4981 Mit dᵉn nageln zarter die hut.
0,4982 er waſ uil armeklichen luͦt.
0,4983 die wiſen arzate.
0,4984 chundᵉn im niht geraten.
0,4985 mit wrzen noh mit ſalben.
0,4986 er brah ſih allentalbeN
0,4987 uzzen unt innen.
0,4988 do entẇichen im die ſinne.
0,4989 michel wart ſin unzuht.
0,4990 do dᵉwanch in oͮh div tobeſuht.
0,4991 daz er armer v̄ unrêine.
0,4992 ab einem hohen ſteine.
0,4993 ſih ſelben erualte.
0,4994 da nam in dᵉr tieuel zegwalte.
0,4995 Ce ioſep dᵉr engel do ſprah·
0,4996 “endᵉ hat din un⸗gemah·
0,4997 widᵉr zelande ſcholt du varn.
0,4998 des kindes viandᵉ ſint uer uarn.

0,4999 v̄ uon der werlte geſcheiden.
0,5000 nu heue dich hêim uon dᵉn heiden
0,5001 v̄ wîzze daz der heilige chriſt.
0,5002 ſwaz uon im geſcriben iſt.
0,5003 daz wil er iniudᵉa began.
0,5004 da er [he]bet ſih ſunderwân.
0,5005 daz heil dᵉr chriſtenheit.
0,5006 alſ ez uor iſt gewîſſæit.
0,5007 v̄ alſ er hat geheizzē.
0,5008 der boͮme iſt gemeizzen.
0,5009 da daz heilwæge uon bechumet.
0,5010 daz aller werlte gefrumet.”
0,5011 Josep cherte do hêin.
0,5012 alſ im dᵉr morgen erſchêin.
0,5013 mit ſinem iuncherren.
0,5014 v̄ der magedᵉ uil heren
0,5015 gewerren enmohte im niht.
0,5016 uon dᵉheiner ubeln geſchiht.
0,5017 noh uon fîentlicher lage.
0,5018 der é uon ſinen magen.
0,5019 nahtes waſ entrunnen.
0,5020 der fure bi liehter ſunnen.
0,5021 widᵉr in ſin geſæzze.
0,5022 herodes der uil ræzze.
0,5023 dᵉr enmv̂te in niht mere.
0,5024 er waſ geuallen ſere.
0,5025 Alſo muͦz ez allen den ergen.
0,5026 die got wel⸗lent widerſten.
0,5027 unt ſiner ordinunge.
0,5028 diſe warnunge.
0,5029 diu iſt iv uor gezellet.
0,5030 ob ir geneſen wellet.
0,5031 daz ir die werlte ſchîvhet.
0,5032 diu hinze helle zivhet.
0,5033 vnt fliehet irdiſken hort.
0,5034 durh daz gotes wort.
0,5035 daz ane zwiuel geſtat·
0,5036 ſo himel vnt erde zergat.
0,5037 bewart ivch mit ſtæter hute.
0,5038 uor der ubermvte.
0,5039 dı ͮ iemer uallen muͦz.
0,5040 vnt nie gewan ſtati⸗gen fuͦz.
0,5041 gedenchet wie ez ergie.
0,5042 dem tiêvil do er geûie.
0,5043 hohfart v̄ hohenmut.
0,5044 do wart er ane wafen v̄ ane blût.
0,5045 uon al dᵉn eren ge⸗ſtozzen.
0,5046 mit ſinen ſtritgenozzen.

0,5047 vnt muz ewiklich erſterben.
0,5048 alſo muzzen ſie uerdᵉrben.
0,5049 die ſih zu im gepflihtent.
0,5050 unde ſih ze hohe rihtent.
0,5051 ane werltlichen ſachen.
0,5052 nv ruche unſ got gemachen.
0,5053 im ſelben genæ̂me.
0,5054 werdᵉ vnt gezæme.
0,5055 daz wir hernah geniez⸗zen.
0,5056 ſænt marien dᵉr ſuzzen.
0,5057 v̄ dᵉr muter [der] eren.
0,5058 ſo wir hinnen cheren.
0,5059 ir gnadᵉ iſt ſo manekvalte.
0,5060 diu inſinem gewalte.
0,5061 den himel hat beſezzen.
0,5062 dane ſchol ſie niht uergezzen.
0,5063 ir diwe unt ir chnehte.
0,5064 oͮh ſchulen wir uon rehte.
0,5065 iemer eren dᵉn ir ſun.
0,5066 der unſ gnadᵉ mak getuN.
0,5067 Bezzer froͮe nie wart.
0,5068 mit grozzen trıwͮen ſie bewart.
0,5069 den ſæligen zaller zit.
0,5070 ſwer ſih innekliche ergit.
0,5071 uf ir grozze barmunge.
0,5072 dane mohte dehein zunge.
0,5073 zereht wol be⸗duten.
0,5074 wie ſie weget dᵉn livten.
0,5075 an unſers herren fuzzen.
0,5076 ſwes wir ſie begruzzen.
0,5077 daz enlat ſie ir niht beſlifen.
0,5078 nu bechort ſie begrifen.
0,5079 daz ſie iu niht enge.
0,5080 ſo muget ir da nah iemer mê.
0,5081 weſen ungeſchendet.
0,5082 want ſie unſer leit wol uerendet.
0,5083 Got iſt ir her⸗re v̄ ir kint.
0,5084 deſ alle creature ſint.
0,5085 dᵉſ mak ſie bitten vnt gebieten.
0,5086 daz wir unſ muͦz⸗zen nîeten.
0,5087 dᵉr ewigen froͮde.
0,5088 in chriſtes beſchoͮde.
0,5089 wir ſchulen ir chlagen unſer not.
0,5090 ſie git daz lebentige brot.
0,5091 den ſelen zeſpiſe.
0,5092 v̄ gebiv̂te indem paradiſe.
0,5093 v̄ den himelen gwaltekliche.
0,5094 ſie iſt gnadich vndᵉ riche.

0,5095 ze geben unt ze lihen.
0,5096 got mag ir niht [uer]zihen.
0,5097 dᵉr ſie im gewihet hat.
0,5098 uber al ſine hantgetat.
0,5099 wir ſitzen oder ſten
0,5100 in ire huldᵉn ſchuln wir gen.
0,5101 wir ezzen oder trinchen.
0,5102 wir ſchuln ir. îe gedenchen.
0,5103 wir ſlafen oder wachen.
0,5104 wir ſchvln an allen ſachen.
0,5105 die guten vnt die reinen.
0,5106 flegen unde mei⸗nen.
0,5107 daz ſie in dem himelriche.
0,5108 dᵉn engeln unſ geliche.
0,5109 daz wir ſie loben da.
0,5110 in eternum et ultra.

